
2020 йил 25 январдан чиқа бошлаган       

ЯНГИ ТА²РИРДАГИ

Мамлакатимиз тара¿¿иётини янги по¢онага олиб чи¿иш учун  бош¿арув 
³ам, ¿онунчилик ³ам, жамиятимиз ³ам ºзгариши керак. Агар шундай 
 ¿илмасак, муаммоларни кºриб, кºрмасликка  олсак, замондан ор¿ада 
¿оламиз. Хал¿имиз, ёш авлодимиз биздан рози бºлмайди.

Шавкат МИРЗИЁЕВ,
ªзбекистон Республикаси Президенти

КОНСТИТУЦИЯ
Агар эътибор берсак, 
кейинги йилларда инсоният 
тафаккурида, ўй-фикрларида, 
дунёқарашида сезиларли 
ўзгаришларни кузатиш мумкин. 
Бу, эҳтимол, ёш авлод учун 
сезилмас, лекин биз тенгилар 
менинг фикримга қўшилишига 
шубҳа йўқ. Чунки XXI аср 
тириклик остонасидан ҳатлар 
экан, ҳаётимизга катта ҳарфлар 
билан “ДУНЁ ЎЗГАРМОҚДА”, 
деган чақириқни ёзиб кирди.  
Бу — одам авлодларининг ўз 
қўли ва тафаккур ҳосиласи билан 
рўй бераётган буюк эврилиш 
ҳодисаси эди, аслида.

Буюк ўзБек йўли

унда бугунги ва эртанги фаровон ³аётимиз шуку³и бор

Қонунчиликда янгилик

“САБР ¯ИЛ” ДЕМАЙМИЗ, 
ЁРДАМ БЕРАМИЗ
жамиятимизда инсонни, 

айни¿са, аёлни ¿адрлаш янада юксак 
даражага кºтарилади

Барча давлатлар миллий қонунчилигида инсон ҳуқуқ ва 
эркинликларини таъминлаш, хусусан, шахснинг ҳаёти, 
соғлиғи, шаъни ва қадр-қимматини турли жиноий 
тажовузлардан ҳимоя қилишга алоҳида аҳамият берилган. 
Инсон ҳуқуқлари умумжаҳон декларациясида “инсоният 
оиласининг ҳамма аъзоларига хос қадр-қиммат ва уларнинг 
тенг, ажралмас ҳуқуқларини тан олиш эркинлик, адолат ва 
ялпи тинчлик асоси экани“ эътироф этилади. Зўравонликдан 
эркаклар ҳам жабрланиши мумкин, лекин хотин-қизларнинг 
зўравонликдан жабрланиш эҳтимоли юқорилиги, зўравонлик 
турлари, оғирлик даражаси ва келиб чиқадиган оқибатлар 
кескин фарқланишини инобатга олган ҳолда, 
сўнгги ислоҳотлар айнан уларни 
ҳимоя қилишга қаратилган.

нуҚтаи назар

И¯ТИСОДИЁТ РИВОЖИДА 
ЭРКИНЛИК ЯНАДА КЕНГАЯДИ

Тадбиркорларни ҳар 
томонлама қўллаб-
қувватлаш, улар 
фаолиятига тўсқинлик 
қилиши мумкин бўлган 
тўсиқларни олиб ташлаш 
давлатимизнинг доимий 
эътиборида турган 
муҳим вазифалардан 
бўлиб келмоқда. Чунки 
айнан тадбиркорлар 
ўзини ўзи банд қилиш, 
янги иш ўринларини 
яратиш, аҳолини иш 
билан таъминлаш орқали 
мамлакатимиз иқтисодий 
тараққиётига улкан ҳисса 
қўшади.

ХОРИЖДАГИ РЕФЕРЕНДУМ 
УЧАСТКАЛАРИДА ²АМ 
МУДДАТИДАН ОЛДИН 

ОВОЗ БЕРИШ БОШЛАНДИ
19 апрель куни мамлакатимизнинг чет давлатлардаги 
дипломатик ваколатхоналари ҳузурида ташкил этилган 
референдум участкаларида Ўзбекистон Республикаси 
Конституциявий қонуни бўйича референдумда муддатидан 
олдин овоз бериш жараёни бошланди.

Референдумда фуқароларимиз 
очиқ-ошкора, қонунчилик талабларига 
мувофиқ овоз бериш жараёнида муно-
сиб иштирок этмоқда. Ватандошлари-
миз янги таҳрирдаги Конституция билан 
 танишиб, овоз бераётир.

Энг яқин референдум участкаси ҳақи-
даги маълумотни “Дунё” АА томонидан 
ишлаб чиқилган ва 12,5 мингдан ортиқ 
киши фойдаланган участка сайлов ко-
миссиялари манзилларининг электрон 
харитасидан олиш мумкин.

Референдум участкалари Ўзбекис-
тон Конституциясининг янги таҳрири, 
референдумга оид қонун ҳужжатлари 

ва ҳуқуқий ахборотномалар, плакат-
лар, шунингдек, референдум участкаси 
учун махсус жой, стационар қутилар, 
референдум ўтказиш кабинаси, Ўзбе-
кистон байроғи, давлат герби ва бошқа 
керакли жиҳозлар билан тўла таъмин-
ланди.

Биринчи бўлиб ватандошлар 
Россия нинг Камчатка ўлкаси ва Узоқ 
Шарқ федерал округининг “Восточний” 
космодромида маҳаллий вақт билан 
соат  09:00 да (Тошкент вақти билан  
соат 02:00 ва 05:00) ўз овозларини   
бердилар.

Бугунги кунда мамлакатимизда кар-
тошкага бўлган талаб қарийб 4 миллион 
тоннани ташкил этади. Шунинг 80 фоиз-
дан зиёди юртимизда етиштирилиб, қол-
ган қисми импорт ҳисобидан тўлдирил-
моқда.

Сабаби — соҳада бир қанча муам-
молар бор. Масалан, бугунги кунда  
253 минг гектарда картошка экилаётган 
бўлса, ўртача ҳосилдорлик 163 центнер-
ни ташкил этмоқда. Чет эллардагига қа-
раганда бу жуда паст кўрсаткич.

Яна бир катта муаммо уруғчилик би-
лан боғлиқ. Аҳоли ва деҳқончилик хў-
жаликлари элита ва R1 уруғлик ўрнига 
импорт қилинган ёки маҳаллий сифат-
сиз картошка экмоқда. Юқори ҳосилли 
уруғлик картошка етиштириш учун экин 
ерлари ва иссиқхоналар, уларни сақлаш 
учун омборхоналар етарли эмас. Ҳосил-
дорликнинг камайишига сабаб бўлувчи 
вирус ва бактерияли касалликларни тек-
ширадиган лабораториялар йўқ.

Йиғилишда ушбу долзарб масала-
ларни ҳал этиш, картошкачилик ва унинг 
уруғчилигини ривожлантириш бўйича 
таклифлар муҳокама қилинди.

Бугунги кунда миллий генофондда 
250 хил картошка нави мавжуд бўлиб,  
4 та корхона ва илмий-тадқиқот инсти-
тутлари томонидан 27 та навдан миллий 
уруғ яратиш бўйича ишлар бошланган.

Улардан бири Самарқанддаги Ўзбекис-
тон — Корея қўшма корхонасидир. Унинг 
имкониятларини кенгайтириш мақсади-
да биринчи босқичда Булунғур, Тойлоқ 
ва Самарқанд туманларидан 500 гектар, 
иккинчи босқичда Тошкент вилоятининг  

КАРТОШКАЧИЛИКНИ 
РИВОЖЛАНТИРИШ 

ЧОРАЛАРИ БЕЛГИЛАНДИ

Бўстонлиқ, Жиззах вилоятининг Бахмал 
ва Зомин, Қашқадарё вилоятининг Китоб 
ва Шаҳрисабз туманларидан 2 минг гек-
тар ер ажратиш мўлжалланмоқда.

Уруғчиликни ривожлантириш учун 
Сабзавот, полиз экинлари ва картош-
качилик илмий-тадқиқот институтида  
4 гектарлик, Самарқанддаги “Green 
Korea аgro Invest” корхонасида 1 гектар-
лик иссиқхона ва совитгичли омборхона-
лар қуриш режалаштирилган. Бу лойиҳа-
лар Жаҳон банки маблағлари ҳисобидан 
молиялаштирилади ва “in vitro” усулида 
картошка уруғини етиштиришнинг тўлиқ 
цикли йўлга қўйилади.

Шунингдек, Тошкент давлат аграр уни-
верситетининг Самарқанд филиалида  
“илм — таълим — ишлаб чиқариш” тамо-
йили бўйича Картошка уруғчилиги маркази 
ташкил этилади. Картошканинг яширин ви-
рус касалликлари ва сифат кўрсаткичла-
рини аниқлаш бўйича 4 миллион доллар-
лик лаборатория ишга туширилади.

Шу каби чора-тадбирларни амалга 
ошириш натижасида 2025 йилдан кар-
тошка уруғчилигига бўлган ички талаб 
тўлиқ таъминланиши қайд этилди.

Давлатимиз раҳбари бу таклифларни 
маъқуллаб, уруғлик картошка етишти-
риш ҳажмини ошириш ва сифатини ка-
фолатлаш бўйича кўрсатмалар берди.

Қишлоқ хўжалиги вазирлигига  
500 тонна элита картошка уруғларини  
1 минг 700 та аҳоли томорқаларига бепул 
тарқатиш, картошка етиштирувчиларга 
имтиёзли маблағлар ажратиш  вазифаси 
қўйилди.

ЎзА

Президент Шавкат Мирзиёев картошкачиликни 
ривожлантиришга қаратилган режа ва таклифлар 

тақдимоти билан танишди.

Давоми 3-бетда

Давоми 5-бетда

Давоми 4-бетда
Давоми 2-бетда

ислоҳотлар амалда

МА²АЛЛА МУАММОЛАРИ ²АМКОРЛИКДА ²АЛ ЭТИЛАДИ
ҲОКИМ ЁРДАМЧИлАРИ БУНИНГ АсОсИй ТАШАББУсКОРлАРИДИР  

йиллар бўйи маҳаллада йиғилиб колган муаммоларни ҳал 
этиш, аҳоли турмуш фаровонлигини таъминлаш учун бир тизим 
яратиш заруратини даврнинг ўзи талаб қиларди. Маҳаллаларда 
ҳоким ёрдамчиси лавозими жорий этилиши ана шу масалаларга 
ечим топишда айни муддао бўлди. Бинобарин, янги лавозим 
эгалари одамлар орасида бўлиб, уларнинг дарду ташвишларини 
тинглаб, кўриб, билиб, маҳалла шарт-шароитини таҳлил қилиб, 
зарур ёрдамни беришга масъул бўлдилар.

Давоми 4-бетда

Барно Маннопованинг икки фар-
занди бор. Катта қизи шифокорлар 
масъулиятсизлиги сабаб болалигида 
ногирон бўлиб қолди. Бу аёлга жуда 
катта зарба бўлди. Лекин иродаси бу-
килмади. Она барибир она-да, фар-
зандининг соға йиб кетиши учун сув 
келса симиришга, тош келса кемириш-
га тайёр эди. Қайси шифокорга борма-
син, фарзандининг касаллик тарихини 
варақлаб, уни текширувдан ўтказгач, 

“иложи йўқ”, дегандек афсусланиб 
бош силкирди. Аммо Барно ҳеч қачон 
умидини узмади, боласини оқ ювиб, 
оқ таради, бир куни тенгдошлари са-
фига қўшилишига ишонч билан яшади. 
Афсус, унинг кўргиликлари шу билан 
тугамади, ҳаёт унга яна бир зарбани 
тайёрлаб қўйган экан, турмуш ўртоғи 
бевақт вафот этди.



Бошланиши 1-бетда

Бугуннинг гапи

Ёшлар – келажагимиз

Ўзбекистонда тарихан қисқа даврда жа-
мият ва давлат ривожланишини тартибга 
солувчи институтлар ва шунга мос инсти-
туционал муҳит шакллантирилди. Улар-
нинг асосини халқимиз турмуш тарзини, 
урф-одатларини, диний эътиқодларини 
ҳисобга олувчи Конституциямиз, қонун-
лар, норматив-ҳуқуқий ҳужжатлар ташкил 
қилади. Бу жамиятда давлат ва бизнесни 
бошқаришга, мулкчилик, ишлаб чиқариш 
ва тақсимот муносабатларида бозор иқти-
содиёти чуқурлашувига, табиий ва меҳнат 
ресурсларидан самарали фойдаланишга 
кучли таъсир кўрсатмоқда. Шу билан бир-
га, ислоҳотларнинг ҳозирги босқичида янги 
Ўзбекистоннинг тараққий этишини таъмин-
ловчи институтлар ва уларнинг нормалари-
ни ривожлантириш йўналишида ҳал этили-
ши лозим бўлган устувор вазифалар ҳам 
мавжуд. 

Институтлар ҳаётнинг янги 
йўлларини очиб беради
Институтлар ва институционал муҳит 

давлат ва жамият ҳаётида асосий ўрин 
тутади. Шу боис, тараққиётга интилаётган 
ҳар бир давлат ва жамият институтлар 
фаолиятини ривожлантиришга алоҳида 
эътибор қаратади. Бизда ҳам бу борадаги 
вазифалар ижросига устувор аҳамият бе-
рилмоқда. Янги Ўзбекистоннинг тараққиёт 
стратегиясида институционал нормалар 
ҳамда механизмларни такомиллаштириш 
ва янги институтларни жорий қилишнинг 
устувор йўналишлари белгилаб берилди. 

Сўнгги йиллардаги ислоҳотлар нати-
жасида янги Ўзбекистонни барпо этиш ва 
ривожлантиришнинг зарур сиёсий-ҳуқуқий, 
ижтимоий-иқтисодий ва илмий-маърифий 
асослари яратилди. Улар ҳозирги даврда 
иқтисодий барқарор ривожланишга ижобий 
таъсир кўрсатмоқда. Статистик маълумот-
ларга кўра, Ўзбекистон аҳолиси 2023 йилда 
2000 йилдагига солиштирганда 11,5 мил-
лион кишига кўпайди. Мамлакатда ЯИМ 
ишлаб чиқариш ҳажми эса шу даврда қа-
рийб 270 баробар, аҳоли жон бошига тўғри 
келадиган ЯИМ эса 190 карра ортди. Хо-
рижда ва мамлакатимизда олиб борилган 
тадқиқотларга кўра, давлат, жамият ҳамда 
тадбиркорлик фаолияти билан боғлиқ 
инс титутлар ва институционал нормалар-
нинг ЯИМга таъсири ҳар 10 йил муддатга  

4,5-9 фоизга тенг. Шуларни ҳисобга олган-
да, юртимизда 2022 йилда яратилган 888,3 
триллион сўм ЯИМ ҳажмининг қарийб 80 
триллион сўми, яъни 9 фоизи институтлар 
ва институционал нормалар улушига тўғри 
келади. 

Шу билан бирга, Тараққиёт стратегия-
сини амалга оширишнинг 7 устувор йўна-
лишидан иборат бўлган 100 мақсадни бир-
лаштирувчи расмий қоида ва нормаларни 
ўз ичига олувчи янги институционал муҳит-
ни шакллантирувчи дастур тасдиқланди. 
Дастур янги институционал муҳитда Ўзбе-
кистон иқтисодиётининг таркибий ўзгариш-
ларини белгиловчи умумий институционал 
модель сифатида янгича бош қариш тизими 
барпо этилишига, ер-сув, меҳнат ва бош-
қа ресурслардан самарали фойдаланиш 
билан бирга, иқтисодий муносабатларни 
тезлаштиришга, тараққиётни янги босқичга 
олиб чиқишга, иқтисодий ўсишнинг юқори 
суръатлари таъминланишига шарт-ша-
роитлар яратмоқда. Бу ҳам миллий ЯИМ 
 ҳажми ўсиши ва аҳоли банд лиги ва фаро-
вонлигини оширишга хизмат қилади. 

Конституциявий нормалар 
барқарор инклюзив ўсишни 

рағбатлантиради
Янги таҳрирдаги Конституциямизга 

халқимиз эътироф этган ўзаро мутаносиб 
институционал норма ва механизмлар ки-
ритилиши тараққиётга ижобий таъсир этув-
чи омиллар самарадорлигини оширишга, 
корхона ва ташкилотлар ўртасидаги муно-
сабатлар жадаллашувига олиб келади. Бу 
инклюзив иқтисодий ўсишга янада кенг ша-
роит яратади, институционал муҳит жози-
бадорлигини ошириш билан боғлиқ муам-
моларни, институционал чекловлар юзага 
келиши ёки институционал нормалар эски-
риши жараёнининг олдини олиш имкония-
тини кенгайтиради. 

Таҳлиллар кўрсатмоқдаки, яқин, ўрта 
ва узоқ истиқболда барқарор иқтисодий 
ривож ланиш суръатларини сақлаб қолиш 
ҳамда аҳоли турмуш сифати юксалиб бо-
ришига ижобий таъсир этувчи иқтисодий 
тараққиётнинг янги жиҳатлари намоён бў-
лишини кўра билиш муҳимдир. Шуларни 
ҳисобга олганда, янги таҳрирдаги Конс-
титуция институционал муҳит сифатини 
иқтисодий ривожланишга ҳамда институ-

ционал ўзгаришларнинг иқтисодий ўсишга 
таъсирини баҳолаш, барқарор иқтисодий 
тараққиётни рағбатлантирувчи нормалар-
ни такомиллаштириш ва Тараққиёт стра-
тегиясида иқтисодиётнинг ривожланиш 
нуқталарини топиш ва модернизациялаш-
ни кенгайтириш учун имконият яратади. Шу 
нуқтаи назардан, янги таҳрирдаги Консти-
туция мавжуд институционал норма ва ме-
ханизмларнинг ўзаро боғлиқлиги, улар ўр-
тасида юзага келган номутаносибликлар, 
узилишларни аниқлаш, янги ёки таркибий 
жиҳатдан такомиллашган институтлар, 
институционал қоида ва механизмларни 
амалга киритишни таъминлайди. 

Янги институт ёки институционал нор-
малар, қоидаларни тезда амалга киритиш 
бирдан юз бермайди. Айрим институт-
лар қанчалик жозибали бўлмасин, уларни 
амалиётга киритиш ҳамиша ҳам мақсадга 
мувофиқ эмас. Чунки бундай ҳаракат ри-
вожланишга тўсиқ бўлиб, мавжуд институ-
ционал мутаносибликни бузиши мумкин. 
Шу нуқтаи назардан, ислоҳотларни босқич-
ма-босқич амалга ошириш тамойилига 
 эътибор қилган ҳолда ўзини оқлаган сама-
ра келтирувчи институтлар, норма ва меха-
низмлар ривожланишнинг стратегик мақ-
садларига мувофиқ такомиллаштирилган, 
тараққиёт стратегиясини амалга ошириш-
ни белгилаб берувчи янги институтлар ва 
нормалар яратилган ва улар янги таҳрир-
даги Конституцияда акс этмоқда. 

Институционал муҳит 
жозибадорлигини ошириш 

йўллари
Янги таҳрирдаги Конституциядан 155 та  

модда ҳамда 434 та норма ўрин олгани, 
ушбу ҳужжат доирасида бир-бирига мута-
носиб ва жозибали институционал муҳит 
шакллангани Конституция ишлашига ижо-
бий баҳо бериш мумкинлигини кўрсатади.

Хулоса қилиб айтганда, янги таҳрирдаги 
Конституциямиз Ҳаракатлар стратегияси-
дан Тараққиёт стратегиясига ўтишда янги 
институтлар пайдо бўлиши ва ривожла-
нишини ҳар томонлама рағбатлантириш, 
иқтисодиёт тармоқлари нуфузини ошириш, 
ижтимоий соҳани, аҳолини қўллаб-қув-
ватлашни фаоллаштириш ҳамда ҳимоя 
қилишнинг институционал-ҳуқуқий норма-
лари ҳаётга кенг кириб келишини таъмин-
лайди.

Бозорбой БЕРКИНОВ, 
Тошкент давлат иқтисодиёт 

университети профессори,
Институционал ва иқтисодий 

тадқиқотлар маркази 
директори, иқтисодиёт 

фанлари доктори

ТАКОМИЛЛАШАЁТГАН ИНСТИТУТЛАР 
жамият тара¿¿иётини жадаллаштиради

Бунга тарихдан мисоллар жуда кўп. 
Бинобарин, энг буюк кашфиёт ва ихтиро-
лар жамиятдаги эҳтиёжлар туфайлигина 
амалга оширилган. Инсоният тафакку-
рига беқиёс таъсир кўрсатган шоҳ асар-
ларнинг “онаси” ҳам эҳтиёждир. Тарихий 
бурилишлар даврида буюк шахслар май-
донга келади. 

“Миллий тикланишдан — миллий юк-
салиш сари” улуғвор ғояси асосида ўз 
миллий тараққиётининг янги босқичига 
дадил қадам қўяётган она Ватанимиз, 

Учинчи Ренессанс пойдеворини яратиш-
га бел боғлаган халқимиз ҳам бугун ана 
шундай тарихий даврни бошидан кечир-
моқда. 

Сўнгги йилларда юртимизда кеча-
ётган кенг кўламли ислоҳотлардан кўз-
ланган мақсад ҳам фақатгина халқимиз 
фаровонлигини таъминлаш эмас, балки 
келажакка мустаҳкам пойдевор қўйиш 
ҳамдир. Бу борада асосий эътибор, ал-
батта, ёш авлоднинг таълим-тарбиясига, 
ўз имконият ва иқтидорини тўла-тўкис 
намоён этишига қаратилган. 

Шу йилнинг 11 апрель куни Президен-
тимиз раислигида ёшлар сиёсати соҳа-
сидаги ишлар натижадорлигини ошириш 
чора-тадбирлари юзасидан ўтказилган 
видеоселектор йиғилишида ана шу ма-
сала устувор мақсад ва вазифалардан 
бири сифатида таҳлил қилинди.

Сўнгги олти йилда Ўзбекистон таълим 
соҳасида мисли кўрилмаган ўзгаришлар 
юз берди. Хусусан, узлуксиз таълимнинг 
дастлабки босқичи бўлмиш мактабгача 
таълим тизимидаги ислоҳотлар нати-
жасида болаларимизни боғчага қамраб 
олиш даражаси 27 фоиздан 70 фоизга 
ошди. 

Умумтаълим мактабларининг мод-
дий-техник базасини мустаҳкамлаш, 
янги мактаблар бунёд этиш, замонавий  

жиҳозлар билан таъминлаш ва, энг муҳи-
ми, таълим сифатини янада оширишга 
алоҳида эътибор қаратилмоқда. 

2017-2022 йилларда ўқувчилар учун 
қўшимча 500 минг ўқувчи ўрни яратил-
ган бўлса, айни пайтда яна қўшимча  
1 миллион 200 минг ўрин яратишга ки-
ришилган. Президент ва ижод мактабла-
рида, янгича шакл ва мазмунда ташкил  

этилган кўплаб касб-ҳунар таълим му-
ассасаларида минглаб ёшларимиз энг 
замонавий технология ва методлар асо-
сида таълим олмоқда. 

“Инсонга эътибор ва сифатли таълим 
йили” деб номланган жорий йилда мак-
таб таълимини янада ривожлантириш 
энг устувор вазифа саналади. 

Олий таълим — ҳар бир мамлакат-
нинг тараққиёт даражасини кўрсатувчи 
муҳим омиллардан. Шу маънода, сўнгги 
йилларда Ўзбекистонда олий таълим ти-
зимини ривожлантириш масаласига бу-
тунлай ўзгача ёндашилмоқда. Бунинг на-
тижасида ёшларнинг олий таълим олиш 

имконияти кенгайиб, улар учун барча 
шарт-шароит яратиб берилмоқда. 

Бундан 6-7 йил илгари Ўзбекистонда 
олий таълим муассасалари сони 100 тага 
ҳам етмас, бу миллионлаб йигит-қизлар-
нинг университет ёки институтда ўқиш 
имкониятини сунъий равишда чеклар 
эди. Бугунги кунда олий таълим муас-
сасалари сони 200 дан ошиб кетди. На-
тижада уларга қамров даражаси сўнгги 
олти йил ичида 9 фоиздан 38 фоизга 
етди.

Илгари абитуриентлар фақат битта 
ОТМга ҳужжат топшириши мумкин эди, 
холос. Энди-чи? Бир вақтнинг ўзида 
ёшларимиз бир неча йўналишга ҳужжат 
ва имтиҳон топшириш имконига эга. 

Таълим-тарбия соҳасидаги бу каби 
янгиланиш ва хайрли ўзгаришлардан 
кўзланган мақсад ёшларнинг замон та-
лаблари асосида пухта билим олиши ва 
яқин келажакда етук мутахассис кадрлар 
бўлиб камол топишини таъминлашдир. 

Бироқ ёшлар сиёсати бўйича ис-
лоҳотлар фақат шулардангина иборат 
эмас. Давлатимиз раҳбари видеосе-
лектор йиғилишида ёшлар бандлигини 
таъминлаш, ишсиз, норасмий секторда 
банд бўлган ва чет элга ишлагани кет-
ган ёшлар масаласи ҳам бу сиёсатнинг 
устувор йўналишларидан бири эканини 
алоҳида таъкидлади. 

Энди ёш истеъдод соҳибларини кашф 
этиш, илмий ва ижодий салоҳиятини 
юзага чиқариш йўлида янгича чора-тад-
бирлар кўрилади. Жумладан, “Янги 
Ўзбекистон ёшлари ташаббуслари” 
жамғармаси ва электрон платформаси 
ташкил этилиб, жамғармага 100 миллион 

АҚШ доллари йўналтирилади. Бу маблағ 
иқтидорли ёшларнинг энг яхши ғоя ва 
лойиҳаларига қулай шартларда, зарур 
бўлганда, фоизсиз ажратилиши белги-
ланмоқда. 

Ёшлар сиёсатидаги изчил ислоҳот-
ларга жавобан Мирзо Улуғбек номидаги 
Ўзбекистон Миллий университети тарих 
факультетида “Иқтидор” лидер ёшлар 
клуби ташкил этилган. 

Бундан кўзланган асосий мақсад ёш 
авлоднинг мамлакатимиздаги демокра-
тик, сиёсий ва иқтисодий ислоҳотларни 
чуқур англаб етишига замин яратиш, 
моҳиятини тенгдошлари орасида тарғиб 
қилишига эришиш ҳамда она Ватани-
мизнинг бой тарихини турли инновацион 
услуб ва воситалар ёрдамида кенг жамо-
атчиликка етказишдан иборат.

“Иқтидор” клуби талабаларнинг бўш 
вақтини мазмунли ўтказишини таъмин-
лаш баробарида, уларни бир эзгу мақсад 
йўлида бирлаштириб, ҳамжиҳат, ҳамқа-
дам ва ҳамфикр бўлишга чорлайди. 

Клуб аъзоларининг ҳуқуқий саводхон-
лигини ошириш, сиёсий билимини бойи-
тиш, қонун ижодкорлиги жараёни билан 
яқиндан таништириш мақсадида давра 
суҳбатлари ва тадбирлар ташкил этил-
моқда. Шундай учрашувлардан бири 
Олий Мажлис Сенатида бўлиб ўтди. 

Унда талабалар Сенат, сенаторлар-
нинг иш фаолияти билан яқиндан та-
нишди. Учрашув доирасида ёшларга 
юртимизда кечаётган муҳим сиёсий жа-
раёнлардан бири — конституциявий ис-
лоҳотлар, халқчил Конституция яратиш 
ва қабул қилишга қаратилган ишларнинг 
мазмун-моҳияти ҳақида кенг тушунчалар 
берилди. 

Қизғин мулоқот, мулоҳазали суҳбат-
лар, мушоҳадага чорловчи ўй-фикрлар 
ва долзарб савол-жавобларга бой тарзда 
якунланган саёҳат ёшларга бирдай ман-
зур бўлди.

ТАРИХИЙ БУРИЛИШЛАР ДАВРИДА 
буюк шахслар майдонга келади

Одамлар ҳаёти ва турмуш тарзини ўзгартириб юборадиган 
муҳим воқеа-ҳодисалар шунчаки содир бўлмайди. Бунинг 
учун, авваламбор, ижтимоий вазият пишиб етилиши, шароит 
юзага келиши зарур. 

Равшан ЖЎРАЕВ,
ЎзМУ тарих факультети 
декани ўринбосари,
тарих фанлари бўйича 
фалсафа доктори (Phd)

30 апрель – ўзБекистон респуБликаси референдуми куни

Шу кунларда халқимиз миллий тараққиётимиз асоси 
бўладиган янги таҳрирдаги Конституциямизни референдум 
орқали қабул қилиш арафасида турибди. Конституция 
лойиҳаси элимиз тинч-осойишта яшаши, эзгу ниятлари 
рўёбга чиқиши кафолатларини ўз ичига қамраб олган 
муҳим дастуруламал ҳужжатдир. Унинг ҳаётийлиги эса кўп 
жиҳатдан бугун ҳаётимизда кенг тарқалган институтлар ҳамда 
институционал-ҳуқуқий норма ва қоидалар ишлашига боғлиқ. 

Тошкент  вақти билан соат 13:00 
да Ўзбекистоннинг Лондондаги эл-
чихонаси ҳузурида ташкил этилган 
9-референдум участкаси очилди. 
Ватандошлар билан ўтказилган 
суҳбатда улар яратилган қулайлик-
дан хурсандликларини айтиб, мин-
натдорлик билдирди. Бундай муҳим 
сиёсий тадбирлар ўзбек халқини 
бирлаштириши ва референдумда 
берилган ҳар бир овоз Ватанимиз 
равнақига ҳисса қўшишини таъкид-
лади.

Дубай шаҳрида вақтинчалик 
меҳнат фаолиятини олиб бораётган 
Ўзбекистон фуқаролари ҳам мудда-
тидан олдин овоз беришда рефе-
рендум қонунчилиги талабларига 
мувофиқ ўз танловларини амалга 
оширяпти. 

Муддатидан олдин овоз бериш 
пункт ларига охирги бўлиб АҚШдаги 
ўзбекистонликлар ташриф  буюради.

Бундан ташқари, хориждаги барча 
участкаларда референдумга тайёр-
гарлик кўриш, шунингдек, Ўзбекистон 
фуқаролари учун муддатидан олдин 
овоз беришни ташкил этиш бўйича 
комиссияларнинг мажлислари ўтка-
зилмоқда.

Бир кун аввал Ўзбекистон элчиси 
Виталий Фен Жанубий Кореяда таш-
кил этилган иккита референдум участ-
каси ватандошлар ўз хоҳиш-иродаси-
ни билдириш учун тўлиқ тайёрлигини 
маълум қилди.

Ўзбекистоннинг чет давлатлар-
даги дипломатик ваколатхоналари 
хорижда вақтинча ва доимий истиқо-
мат қилаётган ватандошларимизни  
30 апрель куни бўлиб ўтадиган ре-
ферендумда фаол иштирок этишга 
ва ўз конституциявий ҳуқуқларидан 
фойдаланишга чақиради.

Мамлакатимиз фуқаролари ўз 
тақдири ва Ўзбекистон тараққиёти 
учун муҳим бўлган танловни амалга 
 оширмоқда.

“Дунё” АА

 комиссияси аъзолари муддатидан ол-
дин овоз беришни ташкил этиш учун 
Россиянинг Краснодар шаҳрига жўнаб 
кетди.

Овоз бериш жараёнида Краснодар 
шаҳридаги “Юнона” консерва заво-
дида вақтинча ишлаётган Ўзбекистон 
фуқаролари иштирок этмоқда.

— Бугун биз Конституциявий 
ҳуқуқимиздан фойдаланиш ва фуқа-
ролик бурчимизни бажариш учун кел-
дик, — деди улардан бири Жавоҳир  
Самадов. — Мен ўз танловимни қил-
дим, бу Ўзбекистон тараққиётига хиз-
мат қилади, деб ўйлайман.

Мамлакатимизнинг Куала-Лумпур 
шаҳридаги элчихонаси ҳузурида таш-
кил этилган 25-референдум участка-
сида Малайзияда истиқомат қилаёт-
ган ватандошларимиз фаол иштирок 
этмоқда.

Хўжанд ва Истаравшан шаҳар-
ларида Тошкент вақти билан соат 
9:00 да муддатидан олдин овоз бе-
риш жараёнига рухсат берилди.  
Унда  Тожикистоннинг Сўғд вилоятида 
бўлиб турган Ўзбекистон фуқаролари 
қатнашяпти.

Тошкент вақти билан эрталаб соат 
5:00 да Жанубий Кореянинг Чонжу, 
Коже, Пучон шаҳарларида ташкил 
этилган муддатидан олдин референ-
дум ўтказиш жойларида овоз бериш 
бошланди.

Қувонарлиси, референдумда ишти-
рок этаётган фуқароларимизнинг ак-
сариятини ёшлар ташкил этади ва 
улар орасида илк марта овоз бераёт-
ганлар ҳам талайгина.

— Бугун биринчи марта референ-
думда иштирок этишим, — дейди 
 Жанубий Кореянинг Вусок универси-
тети талабаси Камолиддин Шамсит-
динов. — Юртимизда сўнгги йилларда 
инсон қадрини улуғлаш йўлида олиб 
борилаётган ислоҳотлар инсон ман-
фаатларига хизмат қилади. Шу маъно-
да, Бош қомусимизнинг янги таҳрири 
ёрқин келажагимиз пойдевори бўла-
ди, деб ишонч билан айта оламан.

Мамлакатимизнинг Ростов-Дон 
шаҳ ридаги Бош консуллиги ҳузури-
да тузилган 32-референдум округи 

ХОРИЖДАГИ РЕФЕРЕНДУМ 
УЧАСТКАЛАРИДА ²АМ МУДДАТИДАН 

ОЛДИН ОВОЗ БЕРИШ БОШЛАНДИ

Сир эмаСки, шу пайтгача фуқаролар ва давлат 
ташкилотлари ўртаСида бирор-бир зиддиятли, 
баҳСли муаммо юзага келганида, маСала 
Судлашишгача етиб борганида, иш давлат 
манфаатлари нуқтаи назаридан ҳал қилинар, 
яъни тарози паллаСи у томонга боСар эди. 
янги таҳрирдаги конСтитуциямизда эСа бу 
борадаги маСалаларда инСон манфаатлари 
бош мезон бўлиши кўзда тутилмоқда.

Ўтган асрда технологик имкониятла-
римиз бугунгидек даражада кенг эмасди. 
Бунга оддий мисоллар кўп: айтайлик, 20-
30 йил олдин бизга “Бориб-бориб маши-
налар электр энергияси билан юради”, 
дейишса эртакка ўхшарди. Агар кимдир 
“Кўрасизлар, кун келиб одамлар сунъий 
қанот боғлаб учади”, деса кулгига қо-
ларди. Ёки ўзимизни олайлик. Келажак-
ни башорат қилувчи экспертлар ҳаммани 
бир жойга йиғиб, “XXI асрнинг бирин-
чи чораги якунига бориб дунёда “Янги 
 Ўзбекистон” атамаси пайдо бўлади, 
халқ дарду ташвишлари, муаммолари-
ни тинглайдиган катта сиёсий тизим 
иш бошлайди, оддий фуқаролар гапира-
ди, уларни ҳокимлар, ҳатто Президент 
эшитади”, деса, очиғи, ишонмасдик.

Қарангки, ўтган асрда тасаввурга 
сиғмас орзу-ўйлар бугун кундалик ҳаё-
тимизнинг ажралмас қисмига айланиб 
улгурди. Ҳайратларнинг ҳам чегараси 
бўлар экан. Нимага бундай деяпмиз? 
Чунки бугун бир олим-ихтирочи келиб, 
“Яқин йилларда учар поездларни яра-
тамиз. Улар ўзга сайёраларга қатнай 
бошлайди”, деса ишонамиз, асло ҳай-
ратланмаймиз. Камига “Бўлар экан-ку”, 
деб қўшиб ҳам қўямиз.

Лекин тириклик дунёсида ҳадсиз, 
ўзгармас ва қиёссиз бир толе бор. Бу — 
 ҳаётда яшаш завқи, муносиб яшаш бах-
ти. Ҳадсиз, дедик, чунки — Аллоҳ инъом 
этган ҳаёт қадри бу ёруғ олам узра бир-
дек англашилади ва унинг фалсафаси 
чегара билмайди. Ўзгармаслигининг 
боиси завқ ва бахт тушунчалари ҳами-
ша ёнма-ён юриб, моҳиятан бутун дунё 
халқлари учун бирдек тушунарли етук-
лик ҳосиласи эканида намоён бўлади. 
Беқиёслиги шундаки, дунёга келишнинг 
ўзи буюк бахт ва унинг қадрига етиб, 

 ҳаётда инсон, деган рутбага муносиб 
яшаб ўтиш толеини ҳеч бир неъмат би-
лан тенглаштириб бўлмайди.

Биз ўзгараётган дунёда муносиб 
яшаш бахти ва унинг завқи ҳақида бежиз 
гап бошламадик. Дийдаси, зуваласи ўт-
ган асрда қотган одам авлодларига ҳай-
ратлар улашишдан толмаётган бугунги 
замонимизда мамлакатларни, тақдири 
елкадош давлатлар жойлашган қитъа-
ларни икки турли тақдир қуршаб туриб-
ди. Бири — сиёсий зиддиятли муноса-
батларга тўла алғов-далғов ҳаёт. Иккин-
чиси — ўз ҳудудида тинчликни сақлаб 
туришга куч топаётган ва дунёга ҳам 
яхшиликни соғинувчи мамлакатлардаги 
жозибадор муҳит.

Шукрки, биз — Янги Ўзбекистон аҳли 
бугун иккинчи тақдирга эгалик қилмоқда-
миз. Эгалик ҳисси ҳамиша халқ кўксини 
кўтариб туради. Жамиятда янгиланиш-
лар ва ўзгаришларга туртки беради, 
одамлар онгу тафаккурида эврилишлар 
ҳодисасини пайдо қилади.

Бу табиий содир бўладиган, ўз- 
ўзидан эришиладиган натижа эмас, ал-
батта. Унинг замирида кучли сиёсий ин-
тилишлар, ижтимоий-иқтисодий, маъна-
вий-маърифий юксалишлар фалсафаси 
ётади. Гап шу ҳақда борар экан, Прези-
дентимиз Шавкат Мирзиёевнинг бир га-
пини қайта-қайта ёдга олишдан руҳла-
намиз. Давлатимиз раҳбари “Янги Ўзбе-
кистон стратегияси” китобида шундай 
ёзади: “Янги Ўзбекистонни барпо этиш 
— бу шунчаки хоҳиш-истак, субъек-
тив ҳодиса эмас, балки туб тарихий 

 асосларга эга бўлган, мамлакатимиз-
даги мавжуд сиёсий-ҳуқуқий, ижти-
моий-иқтисодий, маънавий-маъри-
фий вазиятнинг ўзи тақозо этаётган, 
халқимизнинг асрий орзу-интилиш-
ларига мос, унинг миллий манфаатла-
рига тўла жавоб берадиган объектив 
заруратдир.

Биз бу йўлда ислоҳотларимизнинг 
асосий ҳаракатлантирувчи кучи бўл-
ган жамиятимиз аъзоларининг бор 
билим ва салоҳияти, куч ва имконият-
ларини, бутун азму шижоатимизни 
ишга солишимиз зарур. Шундагина 
Янги Ўзбекистон жаҳон майдонида 
кучли салоҳият, муносиб обрў-эъти-
борга эга бўлган, ҳар томонлама обод 
ва фаровон мамлакатга айланади”.

Мақоламиз аввалида дунёда “Янги 
Ўзбекистон” атамаси пайдо бўлганию 
мамлакатимизда халқ дарду ташвишла-
ри, муаммоларини тинглайдиган катта 
сиёсий тизим бошлангани ҳақида айтдик. 
Бунинг асл моҳияти, залварли фалсафа-
си Президентимизнинг Янги Ўзбекистон-
ни барпо этиш йўлидаги шу орзу-ниятла-
ри, мақсаду муддаоси, ҳаётий ғоясида ўз 
аксини топади.

Биз шунча гапни нега айнан бугун 
айт япмиз? Боиси, бугун мамлакатимиз 
янги давр остонасида турибди. Яъни 
ўттиз йилдан зиёд вақт мобайнида 
мус тақил Ўзбекистон давлатимизнинг 
ҳуқуқий асосини таъминлаб келган, бу-
гунги фаровон ҳаётимиз учун мустаҳкам 
омил бўлган Конституциямизни янги 
давр руҳига монанд янги таҳрирда қабул 
қилиш арафасидамиз.

Мавзуга киришишдан олдин бу тари-
хий жараённинг биз англаган учта муҳим 
асосини айтиб ўтсак.

Биринчиси — миллий стратегик ри-
вожланишимизнинг иккинчи босқичида 
кўзда тутилган халқчил ислоҳотларни 
ҳаётга кенг татбиқ этиш ва улар самара-
дорлигини таъминлаш эҳтиёжи.

Иккинчиси — халқимиз манфаатла-
рини ҳамма нарсадан устун қўйиш сиё-
сатини конституциявий мустаҳкамлаш 
мақсади.

Учинчиси — ўзгараётган дунёда 
ички ва ташқи сиёсат принципларини 
замонавий нигоҳ нуқтаи назаридан ҳаёт 
руҳига мослаштириш.

Албатта, конституциявий ислоҳот-
ларга яна бир қанча сабаб ва эҳтиёж-
ларни санаш мумкин. Лекин барчасининг 
замирида ягона мақсад мужассам топга-
нини айтиш кифоя. Бу — халқ ҳаётини 
яхшилаш йўлида барча жабҳадаги ис-
лоҳотлар негизида турган ҳуқуқий асос-
ларнинг тўғридан-тўғри ва Конституция 
даражасида татбиқ этилишини таъмин-
лаш мақсади.

Шу ўринда Конституциямизнинг янги 
таҳриридан ўрин олган алоҳида жиҳат-
лар ҳақида сўз юритсак.

Янги таҳрирдаги Конституциямиз 
“Халқ Конституцияси”, дея баҳолан-
моқда. Бу шунчаки таъриф эмас. Унинг 
замирида бир қатор муҳим ҳаётий ме-
зонлар турибди. Аввало, миллий страте-
гик ривожланишимиз асоси сифатида қа-
ралаётган бу ҳужжат бевосита халқимиз 
таклифлари асосида шакллантирилди.

Қарийб икки йил вақт давомида тако-
милига етказилган янги лойиҳага оддий 
фуқаролардан келиб тушган минглаб 
таклифларнинг ҳеч бири эътиборсиз 
қолмади. Уларнинг ҳар бири юзасидан 
фикр-мулоҳазалар билдирилди. Ва, энг 
муҳими, бу таклифларнинг ҳар тўртта-
дан биттаси инобатга олинди. Биноба-
рин, янги таҳрирдаги Бош қонунимизни 
ҳақиқий маънода “Халқ Конституцияси” 
дейишга тўлақонли асосларга эгамиз.

 Яна бир муҳим жиҳат — амалдаги 
Конституциямизда мавжуд  128 модда 
155 тага кўпайди. Бу шунчаки сонини 
ошириш учун кўпаймади. Аксинча, таъ-
бир жоиз бўлса, қарийб ҳар бир модда 
халқ ҳокимиятчилигини мустаҳкамлаш, 
ижтимоий давлат тамойилларини кучай-
тириш руҳи билан йўғрилган ҳаётбахш 
нормалар билан бойитилди.

Бу шуни англатадики, эндиликда 
юртдошларимиз фақатгина Конституция 
асосида кўп муаммоларига ечим топиши 
мумкин бўлади. Янги таҳрирдаги Конс-
титуциямизда бу фикримизга мисоллар 
кўп. Уларнинг айримларини келтирамиз. 

Биринчи мисол: 20-моддага кўра, 
“Инсон билан давлат органларининг 
ўзаро муносабатларида юзага келади-

ган қонунчиликдаги барча зиддиятлар 
ва ноаниқликлар инсон фойдасига 
талқин этилади”. 

Сир эмаски, шу пайтгача фуқаро-
лар ва давлат ташкилотлари ўртасида 
бирор-бир зиддиятли, баҳсли муаммо 
юзага келганида, масала судлашишгача 
етиб борганида, иш давлат манфаатлари 
нуқтаи назаридан ҳал қилинар, яъни та-
рози палласи у томонга босар эди. Янги 
таҳрирдаги Конституциямизда эса бу бо-
радаги масалаларда инсон манфаатлари 
бош мезон бўлиши кўзда тутилмоқда.

Иккинчи мисол: 23-модда “Ўзбекис-
тон Республикаси ўз ҳудудида ҳам, 
унинг ташқарисида ҳам ўз фуқаро-
ларини ҳимоя қилиш ва уларга ҳо-
мийлик кўрсатишни кафолатлайди. 
Ўзбекистон Республикаси фуқароси 
Ўзбекистондан ташқарига мажбурий 
чиқариб юборилиши ёки бошқа дав-
латга бериб юборилиши мумкин эмас. 
Давлат хорижда яшаётган ватандош-
лар билан алоқаларни сақлаб қолиш 
ҳамда ривожлантириш тўғрисида 
халқаро ҳуқуқ нормаларига мувофиқ 
ғамхўрлик қилади”, деган норма билан 
бойитилган.

Тўғри, амалдаги Конституциямизда 
ҳам “Ўзбекистон Республикаси ўз ҳу-
дудида ҳам, унинг ташқарисида ҳам ўз 
фуқароларини ҳуқуқий ҳимоя қилиш 
ва уларга ҳомийлик кўрсатишни кафо-
латлайди”, дейилган. Аммо бу норма-
нинг ҳаётдаги ифодасини кўрмаган эдик. 
Шу боис, чет элда турли сабаблар билан 
бўлиб турган ҳимояга муҳтож фуқаро-
ларимиз ўзини ёлғиз, ватан ҳимоясидан 
айро ҳис этиб келди. Бу, айниқса, меҳнат 
мигрантларимизни қийнаб келар эди. 
Янги таҳрирнинг муҳим жиҳати шундаки, 
эндиликда давлат хориждаги ўз фуқа-
роларига, ватандошларимизга халқаро 
ҳуқуқ нормаларига мувофиқ ғамхўрлик 
кўрсатади. Яъни бу борада халқаро тан 
олинган нормалар асосида иш кўрилади. 
Бу дегани, мазкур норманинг ишлаши 
халқаро миқёсда ҳам эътироф этили-
шига сабаб бўлади ва Ўзбекистоннинг 
ташқи сиёсатда нуфузи ошишига хизмат 
қилади.

Учинчи мисол: 27-моддага асосан, 
“Ҳибсга олишга, қамоққа олишга ва 
қамоқда сақлашга фақат суднинг қа-
рорига кўра йўл қўйилади. Шахс суд-
нинг қарорисиз қирқ саккиз соатдан 
ортиқ муддат ушлаб турилиши мум-
кин эмас”.

Очиғини айтиш керак, “фалончини 
олиб кетишибди, қамаб қўйибди, нима 
айб иш қилган экан?” қабилидаги гаплар 
тез-тез қулоққа чалиниб турар эди. Бун-
дай ҳолларда гумонланувчи ҳам, унинг 
яқин қариндошлари ҳам чорасиз қолган. 
Энди, ўзингиз англаганингиздек, бу каби 
инсон қадри топталадиган амалиётга 
конституциявий даражада чек қўйил-
моқда.

Тўртинчи мисол: 28-моддада эса 
“Шахснинг судланганлиги ва бундан 
келиб чиқадиган ҳуқуқий оқибатлар 
унинг қариндошлари ҳуқуқларини 
чеклаш учун асос бўлиши мумкин 
эмас”лиги белгиланмоқда. 

Мана бу ўзгаришни, чин маънода, 
инқилобий, дейиш мумкин. Боиси, Янги 
Ўзбекистонда халқчил ислоҳотлар бош-
лангунига қадар судланган, қамалган ёки 
қамалиб чиққан фуқароларнинг фарзан-
длари “қора тамға” билан юрар, нафақат 
уларнинг фарзандлари, балки яқин қа-
риндошлари ҳам бирон тузукроқ давлат 
ишига жойлашиши катта савол остида 
қолар эди. Айниқса, ҳуқуқ-тартибот ор-
ганларида ишлашга болалигидан ҳава-
си бўлган йигит-қиз ота ёки онасининг 
билиб-билмай қилган хатоси туфайли 
бир умрга шу орзусидан мосуво бўлишга 
мажбур эди. Ўзингиз айтинг-чи, шу адо-
латдан эдими?!

Бешинчи мисол: 42-моддага “Ҳоми-
ладорлиги ёки боласи борлиги сабаб-
ли аёлларни ишга қабул қилишни рад 
этиш, ишдан бўшатиш ва уларнинг иш 
ҳақини камайтириш тақиқланади”, де-
ган янги норма киритилган.

Бу ҳам азиз опа-сингилларимизни, 
кўплаб ёш оилаларни узоқ йиллар ўй-
лантириб келган, керак бўлса, ҳаётий 
режаларини ўзгартириб юбораётган кат-
та муаммолардан бири эди. Тасаввур қи-
линг — сиз ёш оиласиз. Эр-хотин олдида 
мақсадлар кўп: ижарадаги уйдан чиқиб, 
шахсий уйи бўлишини орзу қилади, бун-
дан ташқари, машина олгиси, дам олиш 
кунлари саёҳатга чиққиси келади. Чунки 
одамзод борки, орзу-ҳавасли бўлади ва 
бу ҳам яшаш ҳуқуқи каби инсоннинг та-
биий ҳуқуқлари сирасига киради. 

Бунинг учун эса эр-хотин биргаликда 
меҳнат қилиши, шунга яраша муносиб 
ойлик олиши керакми? Керак. Шундай 
мақсаду олий ниятлар билан турган ёш 
келинчакни “сен ҳомиладор экансан” 
ёки “буни ишга олсак, эртага туғуруқ 
таътилига чиқиши бор, ортиқча даҳ-
маза”, дея “тўғри тушунтириб” юборган 
ташкилот масъуллари қанча бўлган?!

Янги таҳрирдаги Конституциямизда 
ана шу адолатсиз амалиётга ҳам барҳам 
берилмоқда. 

Олтинчи мисол: 44-модда шундай: 
“Суд қарори билан тайинланган жазо-
ни ижро этиш тартибидан ёхуд қонун-
да назарда тутилган бошқа ҳоллардан 
ташқари мажбурий меҳнат тақиқлана-
ди. Болалар меҳнатининг боланинг 
соғлиғига, хавфсизлигига, ахлоқига, 
ақлий ва жисмоний ривожланишига 
хавф солувчи, шу жумладан, унинг 
таълим олишига тўсқинлик қилувчи 
ҳар қандай шакллари тақиқланади”.

Бу билан халқимизни узоқ йиллар 
эзиб келган, қанчадан-қанча дарду си-
тамларга сабаб бўлган армонларимиз-
га барҳам беряпмиз. Ахир ота-она учун 
фарзанди пахта даласида кимёвий мод-
далар таъсирида фалаж бўлаётганини 
кўриб туриб, чора тополмасликдан бош-
қа фожиали тақдир борми бу дунёда?

Еттинчи мисол: 47-моддада “Ҳар 
ким уй-жойли бўлиш ҳуқуқига эга. Ҳеч 
ким суднинг қарорисиз ва қонунга 
зид тарзда уй-жойидан маҳрум этили-
ши мумкин эмас. Уй-жойидан маҳрум 
этилган мулкдорга уй-жойнинг қийма-
ти ҳамда у кўрган зарарларнинг ўрни 
қонунда назарда тутилган ҳолларда 

ва тартибда олдиндан ҳамда тенг қий-
матда қопланиши таъминланади”, де-
ган норма мустаҳкамланмоқда.

Бошқасини қўя туринг, ҳозир “Ҳар 
ким уй-жойли бўлиш ҳуқуқига эга”лиги 
ҳақида гаплашайлик. Бу ерда “Ижтимоий 
давлат” мақоми ўз сўзини айтади. Яъни 
шу пайтга қадар бизнинг давлат ўз фуқа-
ролари уй-жойли бўлишини кафолатла-
маган. Энди эса ижтимоий давлатчилик 
фонида ҳар бир фуқаро бу ҳуқуққа эга-
лиги белгиланмоқда. Демак, Янги Ўзбе-
кистон стратегиясида кўзланган мақсад-
ларимиз ва аҳолини уй билан таъмин-
лаш сиёсати бундан кейин ҳам бардавом 
бўлади ва у конституциявий даражада 
мустаҳкамланмоқда.

Саккизинчи мисол: 52-моддада 
“Ўзбекистон Республикасида ўқитув-
чининг меҳнати жамият ва давлат-
ни ривожлантириш, соғлом, барка-
мол авлодни шакллантириш ҳамда 
тарбия лаш, халқнинг маънавий ва 
маданий салоҳиятини сақлаш ҳамда 
бойитишнинг асоси сифатида эъти-
роф этилади. Давлат ўқитувчилар-
нинг шаъни ва қадр-қимматини ҳимоя 
қилиш, уларнинг ижтимоий ва моддий 
фаровонлиги, касбий жиҳатдан ўси-
ши тўғрисида ғамхўрлик қилади”, дея 
қатъий белгиланмоқда.

Шу кунларда телевидение, ижти моий 
тармоқлар орқали кенг тарқалаётган 
тарғибот лавҳасини кўрмаган юртдо-
шимиз қолмагандир. Бу — “Балогардо-
нова ва Ура Баракаллаевич” ўртасидаги 
ижтимоий-сиёсий муносабат. Ўқитувчини 
мажбурий меҳнатга жалб қилганимиз 
оқибатида ким ютди? Энг аянчли фо-
жиани  кўрингки, мажбурлаганлар ҳам, 
мажбур бўлганлар ҳам ютқазди, миллат 
ютқазди, Ватаннинг бугуни ва келажаги 
ютқазди.

Янги Ўзбекистон жамиятида амал-
даги бу даҳшатли тақдирни ўзгартирга-
нимизга ҳам бир неча йил бўлди. Энди 
эса шу тизимни янада мустаҳкамлаш, 
уни ҳеч қачон ортга қайтармаслик учун 
Конституция даражасида белгилаб қўй-
моқдамиз.

Тўққизинчи мисол: 67-модда билан 
“Давлат қулай инвестициявий ва иш-
билармонлик муҳитини таъминлайди. 
Тадбиркорлар қонунчиликка мувофиқ 
ҳар қандай фаолиятни амалга оши-
ришга ва ўз фаолияти йўналишлари-
ни мустақил равишда танлашга ҳақли. 
Ўзбекистон Республикаси ҳудудида 
иқтисодий макон бирлиги, товарлар, 
хизматлар, меҳнат ресурслари ва мо-
лиявий маблағларнинг эркин ҳаракат-
ланиши кафолатланади”, деган иқти-
содий истиқболли асослар яратилмоқда.

Сингапур қандай қилиб дунёнинг ри-
вожланган давлатига айланди? Қандай 
қилиб Учинчи дунёдан Биринчи дунёга 
ўтди? Албатта, бунинг асослари кўп. 
Улардан бири ҳақида Сингапурнинг буюк 
тараққиёти асосчиси Ли Куан Ю ўз хо-
тираларида айтади: “Америкага 1967 
йил октябрда биринчи марта расмий 
ташриф билан борганимда Чикагода-
ги бизнес-нонуштага тўпланган тахми-
нан 50 нафар ишбилармонга Сингапур 
қандай қилиб 1819 йили 120 нафар 
балиқчи яшайдиган қишлоқдан икки 
миллионли аҳолиси бор шаҳарга ай-
лангани ҳақида гапириб бергандим. 
Бунинг сабаби “Бошқаларга нисба-
тан арзон ва сифатли маҳсулот 
ишлаб чиқариш. Арзон ҳамда сифат-
ли хизматлар кўрсатиш ёки ҳалок 
бўлиш” деган шиоримиз эди.

Бу фактни нима учун келтирдик? Гап 
шундаки, мамлакатимизда янги иқти-
содий макон бўлди. Унинг асосларига  

тўхталадиган бўлсак, айтиш жоизки, би-
ринчидан, эркин конвертация назарияси-
ни амалда қўлладик, ўзимизнинг ва чет 
эллик ишбилармонлар учун эркин иқти-
содий сиёсатни йўлга қўйдик, сиқувга 
олувчи миллий қонунчилигимизни жози-
бадор тадбиркорлик руҳи билан суғор-
дик. 

Пировардида, бугун биз танлаган 
иқтисодий юксалиш йўли ўз самарасини 
бера бошлади. Хусусан, янги турдаги то-
варлар ишлаб чиқариш кўлами кенгайди, 
экспорт ҳажми ошди, мамлакатга келув-
чи инвесторлар сони кўпайиб, минг-минг-
лаб янги иш ўринлари пайдо бўлишига 
замин яратилди.

Энди эса бу борадаги ислоҳотлар-
га конституциявий мақом бермоқчимиз. 
Бунда ҳар қандай тадбиркор ва унинг ис-
тиқболли ташаббуслари кафолатланиши 
белгиланмоқда. Бу бизга нима беради? 
Ли Куан Ю айтмоқчи, арзон ва сифатли 
маҳсулотлар ишлаб чиқариш кўламини 
кенгайтириш имконини беради, шу орқа-
ли мамлакатда товарлар ва хизматлар 
экспорти ҳажми ошишига эришилади.

Ўнинчи мисол: 79-моддада “Дав-
лат ёшларнинг шахсий, сиёсий, иқти-
содий, ижтимоий, маданий, экологик 
ҳуқуқлари ҳимоя қилинишини таъ-
минлайди, уларнинг жамият ва дав-
лат ҳаётида фаол иштирок этишини 
рағбатлантиради. Давлат ёшларнинг 
интеллектуал, ижодий, жисмоний ва 
ахлоқий жиҳатдан шаклланиши ҳамда 
ривожланиши учун, уларнинг таълим 
олишга, соғлиғини сақлашга, уй-жой-
га, ишга жойлашишга, бандлик ва дам 
олишга бўлган ҳуқуқларини амалга 
ошириш учун шарт-шароитлар ярата-
ди”, дейилмоқда.

Ўзбекистон — ёшлар мамлакати. Ма-
салага шу нуқтаи назардан ёндашсак, 
мазкур норманинг нақадар ҳаётбахш 
эканини англаш мушкул эмас. Агар мен 
адашмаётган бўлсам, ҳалигача ҳеч бир 
мамлакатда ёшларнинг барча жабҳада-
ги ҳимояси, жамият ва давлат ҳаётидаги 
иштироки Ўзбекистоннинг янги таҳрир-
даги Конституциясидаги каби бунчалик 
эътиборга олинмаган.

Эътибор беринг, давлат ҳар бир 
ёшнинг шахсий, сиёсий, иқтисодий, 
ижти моий, маданий, экологик ҳуқуқла-
ри ҳимоя қилинишини таъминлашни ўз 
зиммасига олмоқда, уларнинг ташаб-
бусларини қўллаб-қувватлаш учун ҳами-
ша тайёрлигини билдирмоқда.

Бундан англашиладики, Янги 
Ўзбекис тон узоқ йиллик мустаҳкам ва 
ўзгармас стратегиясига эга. Унда биз-
ни ёшларнинг шаҳду шижоати билан 
йўғрилган катта ўзгаришлар ва фаровон 
ҳаёт қарши олишига ишончимиз комил.

* * *
Биз бугун янги таҳрирдаги Консти-

туциямиздан ўрин олган ўнта янги-
ликни санадик. Аслида улар жуда кўп, 
қарийб ҳар бир моддада кўзга ташла-
нади. Муҳими, битта гап: Янги Ўзбекис-
тон ўзининг танланган, сараланган йў-
лидан қатъий ирода билан олға борар 
экан, бу йўлда бизни мақсад сари эл-
тувчи ягона манба, бу — халқимизнинг 
хоҳиш-иродаси мустаҳкамлиги, собит-
қадамлиги ва ислоҳотларга ишонч ҳис-
си буюклигида. 

Янги таҳрирдаги Конституциямиз 
бизни ана шу мақсадлар сари олиб бо-
рувчи Бош ҳуқуқий асосдир. Бунда сизу 
бизнинг овозимиз ҳам бўлиши керак. 
Шундай экан, барчамиз референдумда 
иштирок этиб, янгиланаётган ҳаётимиз 
учун овоз беришимиз зарур бўлади. 

ЯНГИ ТА²РИРДАГИ

унда бугунги ва эртанги фаровон ³аётимиз шуку³и бор

КОНСТИТУЦИЯ

Қаландар АБДУРАҲМОНОВ,
академик

янги таҳрирдаги конСтитуциямиз “Халқ 
конСтитуцияСи”, дея баҳоланмоқда. бу 
шунчаки таъриф эмаС. унинг замирида бир 
қатор муҳим ҳаётий мезонлар турибди. 
аввало, миллий Стратегик ривожланишимиз 
аСоСи Сифатида қаралаётган бу ҳужжат 
бевоСита Халқимиз таклифлари аСоСида 
шакллантирилди.

 ЯНА БИР МУҲИМ 
жИҲАТ — АМАлДАГИ 
КОНсТИТУцИЯ-
МИЗДА МАвжУД  

128 МОДДА 

155 ТАГА 
КЎПАйДИ. БУ 
ШУНЧАКИ сОНИНИ 
ОШИРИШ УЧУН 
КЎПАйМАДИ. 
АКсИНЧА, ТАъБИР 
жОИЗ БЎлсА, 
ҚАРИйБ ҲАР БИР 
МОДДА хАлҚ 
ҲОКИМИЯТЧИ-
лИГИНИ 
МУсТАҲКАМлАШ, 
ИжТИМОИй ДАвлАТ 
ТАМОйИллАРИНИ 
КУЧАйТИРИШ РУҲИ 
БИлАН йЎғРИлГАН 
ҲАЁТБАхШ 
НОРМАлАР БИлАН 
БОйИТИлДИ.

Энди уни олдинда рўзғор тебратиш, 
фарзандларини ёлғиз ўзи катта қилиш-
дек синовлар кутарди. Касал қизини уйда 
ёлғиз ташлаб, бирор жойда кун бўйи 
ишлашга имконияти йўқ эди. Бола пули 
дорилардан ортмайди, қора қозонни эса 
ҳар куни қайнатиш керак. Ана шундай 
қийинчиликларда ўтаётган кунларнинг 
бирида уйининг эшиги тақиллади. 

Остонада турган одам ўзини маҳал-
лага янги тайинланган ҳоким ёрдамчи-
симан, деб таништириб, унинг оилавий 
шароити билан қизиқди. Кейин ёрдам бе-
ришини айтиб, хайрлашди. “Бу одам мен-
га қандай ёрдам бера оларкин, бир-икки 
сўм пул тутқазар қўлимга, қўлдан бер-
ганга қуш тўймас, дейишади, бу маблағ-
га неча кун яшаб бўлади, кейин-чи... 
кейин нима қиламан, яна унинг олдига 
бораманми, ҳадеб ёрдам сўрайвериш 
уят-ку... Бирорта ўзимга мос иш бўлсай-
ди, ҳеч кимга оғирлигим тушмасди”, дея 
ҳар хил хаёлларда юрган Барно “Аёллар 
дафтари”га киритилиб, субсидия асоси-
да тикув машинаси олиб берилди. Энди 
унинг қувонганини, давлатимиз, саховат-
ли инсонларни қайта-қайта дуо қилгани-
ни кўрсангиз эди... 

Ҳозир Барно опа тикув 
цехларидан буюртма 
олиб, уйда тикувчилик 
билан шуғулланмоқда. 
Топаётган даромадидан, 
ҳеч кимга боқиманда 
бўлмасдан 
яшаётганидан мамнун. 
сабаби, иши  тайин, 
асосийси, кун бўйи 
ногирон фарзандининг 
иссиқ-совуғидан 
хабардор, кўнгли 
хотиржам. 

Маҳалла тизими ваколатларини кен-
гайтириш юзасидан амалга оширилаёт-
ган ишлар ўз самарасини кўрсатмоқда. 
Бугунга келиб маҳалла инфратузилмани 
ривожлантириш, бандликни таъминлаш, 
аҳоли учун муносиб турмуш шароити 
яратиш, ижтимоий соҳа равнақи билан 
боғлиқ масалалар ҳал қилинадиган асо-
сий кучга айланди. 

Маҳалла фуқаролар йиғинларида 
тадбиркорликни ривожлантириш, аҳоли 
бандлигини таъминлаш ва камбағал-
ликни қисқартириш масалалари бўйича 
ҳоким ёрдамчиси лавозими ташкил эти-
либ, бу вазифага салоҳиятли кадрлар 
танлаб олингани, айтиш мумкинки, ти-
зим фаолиятида кескин бурилиш дав-
рини бошлаб берди. Вилоятимизда ҳам 
мазкур лавозимга номзодларни саралаш 
масаласига жиддий эътибор қаратилга-
ни, мавжуд 1 минг 20 та маҳаллада иш 
бошлаган ҳоким ёрдамчиларининг ҳара-
катчанлиги, аҳоли орасига дадил кириб 
бориб, муаммолар ечимига астойдил 
елка тутаётгани эътирофга лойиқ. Бу 
уларнинг ҳаётий тажрибаси, вазиятни 
тўғри баҳолаб, муносиб хулоса чиқара 
олиши билан боғлиқ, десак янглишмаган 
бўламиз. Бугун ушбу вазифада фаолият 
юритаётган кадрларнинг асосий қисми 
аввал иқтисодиёт, инвестиция, тадбир-
корлик соҳаларида тажриба орттиргани 
иш жараёнида қўл келмоқда.  

Ўзига юклатилган вазифани сидқи-
дилдан бажариб, юқоридаги мисолда 

келтириб ўтганимиздек, одамлар дарди-
га дармон бўлаётганлардан бири Тош-
кент тумани Кўксарой маҳалласидаги 
ҳоким ёрдамчиси Эркин Аҳмедов.

— Зиммамизга юклатилган вазифа 
енгил эмас, — дейди Эркин Аҳмедов. — 
Маҳалла ҳудуди, хусусан, оилалардаги 
аҳволни чуқур билмасдан туриб, кўзлан-
ган натижага эришиш мушкул. Шундан 
келиб чиқиб, барча маҳаллалардаги хо-
надонлар қисқа вақт оралиғида хатлов-
дан ўтказилди. Натижалар атрофлича 
таҳлил қилиниб, амалга оширилиши ло-
зим бўлган энг устувор вазифалар бел-
гилаб олинди.

Эркин ака дастлаб 
асосий эътиборни 
доимий иш ўрнига 
эга бўлмаган ва кам 
даромадли оилаларни 
камбағалликдан 
чиқариш, меҳнатга 
лаёқатли фуқаролар 
бандлигини 
таъминлашга қаратди. 
Натижада ўтган йилда 
129 фуқаро доимий ишга 
жойлаштирилди. 50 
нафари эса мавсумий ва 
жамоат ишларига жалб 
қилинди. 

Фазилат Сафоева — шулардан бири. 
Турмуш ўртоғининг бир кўзи кўрмай 

 қолгандан кейин рўзғор юкининг бир 
қисми унинг зиммасига тушди. Ҳоким 
ёрдамчиси уни жамоат ишига жалб қи-
либ, маҳалла идорасининг тозалигига 
масъул қилди. Фазилат иш бошлаган 
кунидан бошлаб кучли бешликнинг яқин 
кўмакчисига айланди. Лекин олаётган 
ойлиги камлиги сабабли бошқа ишга ҳам 
эҳтиёж сезарди. Шунда Эркин ака унинг 
қизиқишини ўрганиб, кредит олишига 
кўмаклашди. 30 миллион сўм имтиёзли 
кредитга эса 13 та қўй харид қилинди. 
Бир йил ичида қўйлар кўпайиб, фойда-
сидан новвос ҳам сотиб олди. Ҳаракат-
да баракат, деганларидек, чорва билан 
рўзғорига барака кирди.

Маҳалла аҳлининг ярми аёллар. Ак-
сариятининг уйдан чиқиб, ишлаш им-
конияти йўқлигини ҳисобга олган Эр-
кин ака уларни банд қилиш мақсадида 
касб-ҳунарга ўқитиш бўйича тушунти-
ришлар олиб борди. Саъй-ҳаракатлари 
натижа бериб, 93 фуқаронинг ўзини ўзи 
банд қилишига эришилди, 84 нафари эса 
касб-ҳунарга ўқитилди.

Гавҳар Қодирова фарзандлари тар-
бияси билан шуғулланиш учун ишини 
ташлаб уйда ўтиришга мажбур бўлди. 
Эркин ака билан суҳбатдан сўнг унинг 
тавсияси билан уйида пардоз дўкони 
очди.

— Ҳоким ёрдамчисининг таклифи 
айни муддао бўлди, — дейди Гавҳар 
 Қодирова. —  Маҳалламизда шундай 
дўкон йўқ эди. Маҳсулотларни синглим 
Мисрдан жўнатади, сифати аъло. Шун-
данми, савдо яхши. Очиғи, бошида осон 

бўлмади. Лекин хат-ҳужжат ишларида 
ҳоким ёрдамчиси кўмаклашди.

Эр-хотин Фарангиз Маҳмудова ва 
Раҳматшо Султонов ҳам ҳоким ёрдамчи-
си ғояси билан уйидаги бўш турган икки-
та хонада тадбиркорликни йўлга қўйди. 
Раҳматшо якка тартибдаги тадбиркор 
сифатида эркаклар кийим-кечаги савдо 
дўкони, Фарангиз эса ўзини ўзи банд 
қилиб, “норин маркази” очди. Натижада 
яна бир оиланинг доимий бандлиги таъ-
минланиб, маҳаллада тадбиркорлик ри-
вожланишига эришилди.

Ҳоким ёрдамчиси 
томонидан шу кунгача 
маҳаллада 19 та 
тадбиркорлик субъекти 
ташкил этилди ва 
12 та тадбиркорлик 
субъектининг фаолияти 
қайта тикланди. 

Абдуносир Қурбонов яхши заргар. Ле-
кин айрим сабабларга кўра, унинг фао-
лияти тўхтаб қолганди. Ўрганишларда 
аниқланган бу ҳолат ҳам ҳоким ёрдам-
чисини бефарқ қолдирмади. Ҳунарманд-
лар уюшмасига тўланиши лозим бўлган 
аъзолик бадали субсидия орқали тўлаб 
берилди. Якка тартибдаги тадбиркор 
сифатида қайта фаолият бошлаган Аб-
дуносир Қурбонов ҳоким ёрдамчисидан 
миннатдор. 

Маҳаллада ишлагиси келадиган, 
аммо шароити кўтармайдиган аёллар 
анча эди. Ҳоким ёрдамчиси бунинг чо-
расини топди. Ўтган йилнинг бошидан 
бери “Аёллар дафтари”га киритилган 14 
фуқаронинг аризаси асосида субсидия 
йўналишида берилган тавсияномалар 
билан уларга жами 172,5 миллион сўм-
лик асбоб-ускуна ва тикув машиналари 
олиб берилди.

Эътиборимизни тортган ташаббуслар-
дан яна бири ҳудуддаги 1-мактабда таш-
кил этилган бепул инглиз тили тўгараги 
ва фитнесс клуби бўлди.

Мактаб директори билан гаплашиб, 
спорт зали фитнесс машғулотлари учун 
жиҳозланди. Малакали мутахассис Аро-
фат Исманова мураббийликка жалб 
этилди. Бошида машғулотларга қатнаёт-
ган аёллар 14 нафар эди, кундан-кунга 
уларнинг сафи ортиб бормоқда.

— Қишлоқ аёллари доимо уйим-жо-
йим деб ўзига қарашга вақт ажратмайди, 

— дейди Арофат Исманова. — Спорт 
билан шуғулланмайди. Натижада турли 
касалликлар, вазн ортиши келиб чиқа-
ди. Хотин-қизларни соғломлаштириш, 
гўзаллаштириш учун дастур ишлаб чиқ-
дик. Ҳафтада икки марта машғулот ўтка-
замиз. Иш бошлаганимизга 10 ой бўлди, 
натижалар яхши.

Мактабда очилган инглиз тили курси 
ҳам маҳалладаги имконияти чекланган 
оила фарзандлари учун ёрдам бўлди. 
Ўқувчилар катта қизиқиш билан дарс 
машғулотларига қатнашаётир.

Шу ўринда ҳоким ёрдамчисининг ўз 
ҳудудидаги ободонлаштириш, инфрату-
зилмани яхшилаш борасидаги муаммо-
лар ечимига ҳам астойдил киришганини 
таъкидлаш лозим. Маҳалла аҳолиси 
бирлашиб, икки марта “Опен бюджет”да 
ютиб, кўчаларни асфальтлашган. Ташаб-
бусли бюджетда ҳам қатнашиб, ғолиб 
бўлди. Ютуқ эвазига маҳалла идораси-
нинг эски биноси ўрнига 3 қаватли замо-
навий бино қуриш режалаштирилган. У 
ерда кутубхона, спорт зали каби қўшим-
ча хоналардан иборат маҳалла гузари 
барпо этилади.

Бундай мисолларни кўплаб келтириш 
мумкин. Демак, ҳоким ёрдамчиси лаво-
зими жорий этилгани бежиз бўлмабди. 
Уларнинг маҳалла ҳаётига чуқур кириб 
бориб, мавжуд муаммолар ечими учун 
астойдил жон куйдираётгани боис, вило-
ятда ижобий ўзгаришлар кўлами кенгай-
моқда, одамларнинг турмуш даражаси 
яхшиланяпти, истиқболли бизнес лойи-
ҳалар ижобатини топмоқда. Энг асосий-
си, камбағаллик қисқармоқда. Аслида, 
муддао ҳам шу эмасмиди?!

Нозима РАСУЛОВА,
журналист

Амалга оширилган ислоҳотлар нати-
жасида биргина солиқ қонунчилиги ли-
бераллашуви, тадбиркорлик соҳасида  
132 та лицензия ва рухсат бериш тар-
тиб-таомиллари бекор қилингани бугунги 
кунга келиб тадбиркорлик субъектлари 
сони икки баробарга, тадбиркорлар со-
нининг 1,5 миллиондан ошишига замин 
яратиб берди. 

Мамлакатимиздаги қулай бизнес 
муҳити самарасида сўнгги йилларда 
чет эл корхоналари 5 мингдан 16 мингга 
ортди. Экспорт қилувчи корхоналар сони 
беш йилда 4500 дан 7200 тагача кўпай-
ди. Экспорт қилинаётган маҳсулотлар 
тури ҳам 1500 дан қарийб 3 минггача 
ошиб, географияси 139 мамлакатдан 

164 тага етди. Тайёр маҳсулот экспорти 2 
баробарга, уларнинг товарлар экспорти-
даги улуши 50 фоиздан 65 фоизга ошди.

Тадбиркорларнинг молия-хўжалик 
фаолияти билан боғлиқ бўлмаган ре-
жали ва назорат тартибида текшириш-
ларни ўтказиш тақиқланди. Назорат 
қилувчи органларнинг тадбиркорлик 
субъектлари фаолиятидаги барча тек-
ширувлар “Ягона давлат назорати” ах-
борот тизимида рўйхатга олиниб ўт-
казилиши, мазкур тизимда рўйхатга 
олинмаган текширувларни ўтказиш эса 
ноқонуний ҳисобланиши белгиланди. 
Бу ҳам, ўз навбатида, соҳадаги корруп-
цион ҳолатларни кескин камайтириб, 
ўтказиладиган текширувлар шаффоф-
лиги ва тадбиркорлар ҳуқуқлари ҳимоя-
ланишини таъминлаб берди.

Бундан ташқари, ички валюта бозори 
эркинлаштирилгани, кўплаб кичик саноат 
зоналари ташкил этилиши, инвесторлар 
учун имтиёз ва кафолатлар мустаҳкам-
ланиши инвестицияларнинг хориждан 
юртимизга жалб қилинишига ҳамда янги 
лойиҳаларни амалга оширишга омил 
бўлди.

Сўнгги йилларда тадбиркорлик фао-
лиятини ривожлантириш, шунингдек, 
уларнинг ҳуқуқ ва манфаатларини ҳимоя-
лашга қаратилган 3 мингдан ортиқ қонун-
чилик ҳужжати қабул қилинди. 20 август 
юртимизда “Тадбиркорлар куни”, деб 
эълон қилинди. Тадбиркорларни Пре-
зидент томонидан қўллаб-қувватлаш, 
уларга мотивация бериш ҳамда намуна 
кўрсатган энг илғор бизнес вакилларини 
тақдирлаш мақсадида “Фаол тадбиркор” 
кўкрак нишони таъсис этилди.

Эндиликда тадбиркорлар учун кафо-
латларнинг айнан Конституцияда мус-
таҳкамланаётгани бу каби ислоҳотлар 
чин маънода халқчил конституциявий 
асосга эга ҳамда янада бардавом бўли-
ши учун хизмат қилади.

Конституция лойиҳасида тадбиркор-
ликка оид киритилаётган ўзгартишлар 
ҳам ҳозирги ислоҳотларимизнинг бош 
тамойили бўлган “Инсон — жамият — 
давлат” деган ёндашув асосида қайд 
этилганини кўриш мумкин. Яъни инсон 

қадр-қиммати, шаъни ва ғурури бундан 
буён барча соҳаларда биринчи ўринда 
туришига урғу берилган.

Мақсад давлатимиз раҳбари таъкид-
лаганидек, “Ҳар бир тадбиркор доимо 
давлат, Конституция, қонунлар ҳамда 
Президент ҳимоясида эканини амал-
да ҳис этсин”.

Янги таҳрирдаги Конституция лойиҳа-
сида тадбиркорлик фаолияти эркинлиги, 
хусусий мулк дахлсизлиги, банк амалиё-
ти ҳамда ҳисобварақлари ҳимояланиши, 
солиқ ва йиғимлар адолатли бўлиши, 
қулай инвестициявий, ишбилармонлик 
муҳити таъминланишига оид ўзгаришлар 
мавжуд. Хусусан, 41-моддада банк опе-
рациялари, омонат ва ҳисобварақлар 
сир тутилиши, мерос ҳуқуқи қонун билан 
кафолатланиши белгиланмоқда. 

Ушбу ўзгариш кўрсатилаётган банк 
хизматлари сифатини янада оширишга, 
тадбиркорлик субъектлари ва банклар 
ўртасида тўлақонли ҳамкорлик муно-
сабатлари шаклланишига, аҳоли ва 
хўжалик субъектларининг банк тизи-
мига ишончли институционал ҳамкор  

сифатида қарашларини мустаҳкамлашга 
хизмат қилади.

63-моддага эса солиқ ва йиғимлар 
адолатли бўлиши ҳамда фуқароларнинг 
конституциявий ҳуқуқларини амалга 
оширишига тўсқинлик қилмаслиги керак-
лиги тўғрисида норма киритилмоқда.

Сўнгги йилларда тадбиркорлик субъ-
ектларига солиқ юки камайтирилди, ху-
сусан, мол-мулк, даромад ва ижтимоий 
солиқ ставкалари 2 баробар пасайтирил-
ди, қўшилган қиймат солиғи 20 фоиздан 
12 фоизга туширилди.

Конституция лойиҳасига бундай нор-
ма киритилиши эса барча солиқ тўлов-
чиларнинг қонун олдида тенглигини 
таъминлашга, ижтимоий адолат прин-
ципининг Бош қонун даражасида қарор 
топишига, солиқларни йиғиш даражаси 
ошишига, тадбиркорлик фаолиятини 
янада қўллаб-қувватлашга хизмат қила-
ди.

Янги таҳрирдаги Конституция лойи-
ҳасининг 65-моддасида Ўзбекистон иқти-
содиётининг негизи хилма-хил шакл-
лардаги мулклардан ташкил топиб, у 

фуқаролар фаровонлигини оширишга 
қаратилгани белгиланмоқда. Яъни маз-
кур моддада ҳам, энг аввало, инсон қад-
ри, унинг фаровонлиги олий мақсад эка-
ни мустаҳкамланган.

Ушбу моддада, шунингдек, давлат 
бозор муносабатларини ривожлантири-
ши, ҳалол рақобат учун шарт-шароит-
лар яратиши, истеъмолчининг ҳуқуқлари 
устуворлигини ҳисобга олган ҳолда иқти-
содий фаолият, тадбиркорлик ва меҳнат 
қилиш эркинлиги кафолатланяпти. Бун-
дан ташқари, барча мулк шаклларининг 
тенг ҳуқуқлилиги ҳамда ҳуқуқий жиҳатдан 
ҳимоя қилиниши ҳам таъминла наётир.

67-модда билан давлат қулай инвес-
тициявий ва ишбилармонлик муҳити-
ни таъминлаши кафолатланмоқда. Бу 
нима, дегани? Биламиз, кейинги беш 
йиллик учун Ўзбекистон ички ва ташқи 
сиёсатда ҳам юксак марраларни кўзла-
ган. Хусусан, 2022-2026 йилларга мўл-
жалланган Тараққиёт стратегиясининг 
21-мақсадида ялпи ички маҳсулотни 
1,6 баробар ва 2030 йилга бориб аҳоли 
жон бошига тўғри келадиган даромадни 
4 минг АҚШ долларидан ошириш ҳамда 
“даромади ўртачадан юқори бўлган дав-
латлар” қаторига кириш бўйича вазифа-
ларни ўз олдига қўйган. Бу мақсадларни 
бажаришга айнан қулай инвестициявий 
ва ишбилармонлик муҳитини таъминлаш 
орқали эришиш мумкин.

Конституция лойиҳасида тадбир-
корлар қонунчиликка мувофиқ ҳар қан-
дай фаолиятни амалга оширишга ва 
ўз фао лияти йўналишларини мустақил 
равишда танлашга ҳақли бўлиши кўзда 
тутилган. Бу ўзгариш эркин бозор иқти-
содиётини тавсифловчи энг муҳим прин-
ципларнинг асосий мезонларини конс-
титуциявий даражада мустаҳкамлашга 
хизмат қилади.

Умуман, янги таҳрирдаги Конституция-
мизда Ўзбекистон ҳудудида иқтисодий 
макон бирлиги, товарлар, хизматлар, 

меҳнат ресурслари ва молиявий маб-
лағларнинг эркин ҳаракатланиши кафо-
латланган. Бу ишчи кучининг мамлакат 
бўйлаб эркин ҳаракатланиши, товар ва 
хизматлар бозори иштирокчилари учун 
тенг иқтисодий-ҳуқуқий имкониятлар 
яратилиши, тадбиркорлар ўртасида ҳа-
лол рақобат ривожланиши, пироварди-
да, ишлаб чиқаришда самарадорлик ор-
тишига хизмат қилади. Бундай нормалар 
Жаҳон савдо ташкилотининг асосий та-
лабларидан бири — одамлар, товарлар, 
хизматлар ва капиталнинг эркин ҳара-
катланишини таъминлайди.

Конституциямиз янги таҳририда мо-
нополистик фаолиятни бозор қонуни-
ятларига амал қилган ҳолда тартибга 
солиш ҳам назарда тутилган. Чунки 
иқтисодиётдаги ҳар қандай монополла-
шувдан барча бирдек азият чекади: ми-
жоз ҳам, тадбиркор ҳам, давлат ҳам. Шу 
боис, давлат монополистик фаолиятга 
қарши курашиш каби муҳим вазифани ўз 
зиммасига олиши бизнес ҳамжамиятнинг 
ҳам, фуқароларнинг ҳам манфаатига жа-
воб беради.

Конституция лойиҳасининг 68-модда-
сида ер қонунда назарда тутилган ҳамда 
ундан оқилона фойдаланишни, уни 
умуммиллий бойлик сифатида муҳофаза 
қилишни таъминловчи шартлар асосида 
хусусий мулк ҳам бўлиши мумкинлиги 
белгиланмоқда.

Бу каби ўзгаришлар келажакда давлат 
бозор иқтисодиётини ривожлантириш 
учун иқтисодий эркинликни таъминла-
шига шарт-шароит яратади. Шунингдек, 
бизнесни яхшилаш, иқтисодиётнинг 
муҳим бўғини бўлган тадбиркорликни 
қўллаб-қувватлаш, улар фаолиятига эр-
кинлик бериш, хусусий мулк дахлсизлиги, 
қулай инвестициявий ва ишбилармонлик 
муҳитини яратишда аҳамиятли бўлади. 
Шу боис, янги таҳрирдаги Конституцияни 
тадбиркорлар ҳам “Бу менинг Конститу-
циям!” дея баралла айтмоқда.

Дилмурод ҚОСИМОВ,
Ўзбекистон Республикаси 
Президенти ҳузуридаги 
Тадбиркорлик 
субъектларининг ҳуқуқлари 
ва қонуний манфаатларини 
ҳимоя қилиш бўйича вакил — 
Бизнес-омбудсман

МА²АЛЛА МУАММОЛАРИ 
²АМКОРЛИКДА ²АЛ ЭТИЛАДИ

³оким ёрдамчилари бунинг асосий ташаббускорларидир  

И¯ТИСОДИЁТ РИВОЖИДА 
ЭРКИНЛИК ЯНАДА КЕНГАЯДИ



Бошланиши 1-бетда

инсон Қадри учун

Қонунчиликда янгилик

Нигоҳ 2023 йил 20 апрель, 76-сон 5

Бундай тиббий хизматлар орқали 
аҳолида учрайдиган юқумли ҳамда 
юқумли бўлмаган касалликларни эрта 
аниқлаш, олдини олиш ва ўз вақтида 
даволашга эришилади.

Давлат аҳоли саломатлигини 
сақлаш ва ҳаёт сифатини ошириш 
мақсадида қатор ислоҳотларни амал-
га оширмоқда. Жумладан, Давлат 
тиббий суғурта жамғармаси ташкил 
этилишидан асосий мақсад ҳам дав-
лат томонидан кафолатланган тиб-
бий ёрдам ҳажмига киритилган хиз-
матлар харидини йўлга қўйиш.

Бошқа давлатлар амалиётини ку-
затадиган бўлсак, тиббий суғуртанинг 
бир неча турлари мавжуд. Масалан, 
Франция, Германия, Россия, Қозоғис-
тонда мажбурий тиббий суғурта, Буюк 
Британия, Испания, Украинада эса 
давлат тиббий суғуртаси жорий этил-
ган. Хусусан, Буюк Британияда тиб-
бий хизматлар кўрсатилиши умумий 
солиқ тушумларидан молиялаштири-
либ, аҳолига бепул тақдим этилади. 
Харажатларни эса Миллий саломат-
лик хизмати қоплайди. Францияда 
аҳолига тиббий хизматлар мажбурий 
тиббий суғурта асосида кўрсатилади 
ва ушбу тизим аҳолининг қарийб 90 
фоизини қамраб олган. Суғурталан-
ган шахслар тиббий ёрдам харажат-
ларининг 80 фоизгача бўлган қисмини 
Бирламчи тиббий суғурта жамғарма-
си қоплаб беради.

Кўриниб турибдики, ҳар бир дав-
латда соғлиқни сақлаш тизимининг 
ўзига хос жиҳатлари бор. Ўзбекис-
тонда эса ривожланган давлатлар 
тажрибаси асосида Давлат тиббий 
суғуртаси модели танланган. Бу ти-
зимнинг афзаллиги шундаки, аҳоли 
маблағ (бадал) тўлаши кўзда тутил-
маган ва мажбурийлик характерига 
эга эмас. Тиббий хизматлар кўрса-
тилиши давлат бюджети маблағлари 
ҳисобидан Давлат тиббий суғуртаси 
жамғармаси томонидан молиялашти-
рилади. Давлат тиббий суғуртаси 
аҳолини соғломлаштириш, касал-
ликларни эрта аниқлаш ва олдини 
олишга қаратилган тизим бўлиб, аҳо-

лини ижтимоий ҳимоялаш, тиббий 
хизматлар кўрсатилишида очиқлик ва 
шаффофликни таъминлайди. Бунда 
Президентимизнинг 2020 йил 12 ноя-
бр даги “Соғлиқни сақлаш тизимини 
ташкил этишнинг янги модели ва дав-
лат тиббий суғуртаси механизмлари-
ни Сирдарё вилоятида жорий этиш 
чора-тадбирлари тўғрисида”ги қарори 
муҳим аҳамият касб этмоқда.

Унга кўра, Сирдарё вилоятида дав-
лат тиббий суғуртаси механизмлари-
ни тажриба-синов тариқасида жорий 
этишда бир қатор ютуқларга эришил-
ди. Энг аввало, ушбу тизим учун тиб-
биёт муассасаларини тўлиқ ахборот-
лаштириш талаб этилгани сабабли 
рақамлаштириш йўлга қўйилиб, аҳо-
лининг электрон рўйхати ва беморлар-
нинг маълумотлар базаси яратилди. 
Тизимдаги поликлиника ва шифохона-
ларни миллий ягона ахборот тизимига 
улаш, ўзаро ахборот алмашинувини 
таъминлашга эришилмоқда.

Давлат тиббий суғуртаси меха-
низмларини жорий этиш жараёнида 

Ижтимоий сўровлар натижасига 
кўра, Ўзбекистонда аёлларга нисба-
тан энг кўп қўлланадиган зўравонлик 
тури — оиладаги зўравонлик. Оила-
даги зўравонликни аниқлаш мушкул, 
чунки у инсон ҳуқуқлари муаммоси 
сифатида тан олиниши қийин бўлган 
яширин ҳолатларни ўз ичига олади. 
Бу муаммонинг оғирлиги шундаки, 
анъанавий, яъни миллий муҳитда 
эскирган қараш ва тушунчалар мав-
жудлиги сабабли жабрланувчилар 
ўзига етказилган зарарни нормал ҳаёт 
деб тушуниши, оилавий сири овоза 
бўлиб ёки оила бузилиб кетмаслиги, 
ота-онаси ёхуд турмуш ўртоғининг 
обрўсини тўкмаслик учун ҳеч қаерга 
мурожаат қилмайди.

Бугунги кунда хотин-қизларни зўра-
вонликдан ҳимоя қилиш, жамиятда 

уларга нисбатан тазйиқ ва зўравон-
ликка доир муросасизлик муҳитини 
яратиш учун муҳим чора-тадбирлар 
амалга оширилмоқда. Хусусан, хо-
тин-қизларни зўравонликдан ҳимоя 
қилишга оид қатор халқаро ҳужжат-
лар ратификация қилинди. Шунга қа-
рамай, жамиятда зўравонлик иллати 
ҳамон учраётгани сир эмас. Оила-
да, ишда, кўчада аёлларга нисбатан 
зўравонлик ҳолати мавжудлиги ҳар 
қандай жамият учун инсон ҳуқуқини 
поймол қилиш билан боғлиқ жиддий 
муаммо саналади.

Оилавий зўравонликни ҳар қандай 
шароитда оқлаб бўлмайди, чунки у 
инсоннинг асосий ҳуқуқларига (ҳаёти, 
соғлиғи, шаъни, қадр-қиммати, эркин-
лиги) дахл қилади. Зўравонлик фақат 
жисмоний куч ишлатиш билан эмас, 
руҳий, ахлоқий, иқтисодий ва маиший 
босим кўринишларида намоён бўли-
ши ва оиланинг ҳар қандай аъзосига 
нисбатан қўлланиши мумкин. Ҳақо-
ратлаш, мажбурлаш, зўрлаш, иқтисо-
дий чекловлар қўйиш, мунтазам руҳий 
қийноққа солиш каби ҳолатлар ҳам 
зўравонлик сифатида баҳоланади.

Бутун дунёда бу каби жиноятлар 
профилактикаси бўйича катта тажри-
ба, махсус қонунчилик меъёрлари 
ва бундай кишиларни реабилита-
ция қилишга доир стандартлар мав-
жуд.  Ўзбекистонда ҳам бу нормалар 
ривож ланмоқда. Президентимиз 2023 
йил 11 апрелда имзолаган “Хотин қиз-
лар ва болалар ҳуқуқлари, эркинлик-
лари ҳамда қонуний манфаатларини 
ишончли ҳимоя қилиш тизими янада 
такомиллаштирилиши муносабати 
билан Ўзбекистон Республикасининг 
айрим қонун ҳужжатларига ўзгартиш 
ва қўшимчалар киритиш тўғрисида”ги 
қонун билан мамлакатимизда бундай 
зўравонлик тушунчаси биринчи мар-
та қонун доирасида белгиланмоқда. 
Мазкур қонун билан ҳимоя меха-
низмлари, тақиқлар, чора-тадбирлар, 
процессуал кафолатлар амалиётга 
татбиқ қилинади.

Бу узоқ кутилган ва тарихий қо-
нун бўлди. Чунки сўнгги йилларда 
жамият вa оилада соғлом барқарор 
ижтимоий-маънавий муҳит, тинчлик, 
тотувликни таъминлаш ҳамда нотинч 

Сирдарё вилоятида илк бор реимбур-
сация дастури амалиётга татбиқ этил-
ган. Бунда сурункали касалликлардан 
гипертония, юрак ишемик касалли-
ги, қандли диабетнинг иккинчи тури, 
бронхиал астма, ўпканинг сурункали 
обструктив касаллиги билан диспан-
сер назоратида турган беморларни 
мунтазам ва бепул дори воситалари 
билан таъминлаш йўлга қўйилди.

Қиёслаш учун айтадиган бўлсак, 
илгари сурункали беморлар рўйхатга 
олиниб, даволаниш буюрилган ва на-
зоратга олинган. Афсуски, ҳамма бе-
мор ҳам дори-дармонни ўз вақтида, 
қабул қилмагани сабабли уларда тур-
ли асоратлар пайдо бўлган. Эндилик-
да беморлар дорихонадан электрон 
рецепт асосида дори воситаларини 
бепул олмоқда. Давлат тиббий суғур-
таси жамғармаси эса дорихоналарга 
берилган дори қийматини референт 
нархлар асосида қоплаб бермоқда.

Давлат тиббий суғуртаси меха-
низмларини жорий этишда бирламчи 
тиббий-санитария ёрдами кўламини 
кенгайтириш ҳамда аҳолининг бар-
ча қатламини сифатли тиббий ёрдам 
билан қамраб олиш мақсади қўйилган 
эди. Шунга кўра, соғлом турмуш тар-
зи тамойилларини кенг тарғиб қилиш, 
профилактика ва скрининг амалиёт-
лари сифатини ошириш, оилавий ши-
фокорлар ваколатини кенгайтиришга 
эътибор қаратилди. Оилавий шифо-
кор беморларга тор соҳа мутахассис-
лари кўригидан ўтиши ва даволаниш-
га муҳтож беморларга шифохонада 
даволаниши учун йўлланма бериши 
йўлга қўйилди.

Амалга оширилган изчил чора- 
тадбирлар натижасида юқумли 
бўлмаган касалликлар камайди. 
Шифохоналарга йўлланма асоси-
да мурожаат 45 фоиздан 85 фоизга 
ошиб, беморларни асоссиз ётқизиш 
45 фоиздан 20 фоизга камайди. Тор 
соҳа мутахассисларига мурожаатлар  
16 фоизга камайгани ҳолда, бирлам-
чи тиббий-санитария ёрдами муас-

сасалари кундузги шифохоналарида 
даволанганлар сони 75 фоизга ошга-
ни ислоҳотларнинг ижобий жиҳатла-
рини ўзида акс эттиради.

Жамғарма тиббий хизматлар ха-
риди орқали тиббиёт муассасалари-
ни бир сатрда молиялаштирмоқда. 
Бу учун маҳаллий бюджетдан ажра-
тилган маблағлар консолидация қи-
линиб, тиббиёт муассасаларига шу 
маблағлардан эркин фойдаланиш 
ваколати берилди. Йил охирида тиб-
биёт ташкилотларининг ғазна ҳисоб-
варақларида фойдаланилмай қолган 
маблағлар қайтариб олинмайди ва 
улар тиббий хизмат кўрсатиш кўла-
мини кенгайтириш, тиббиёт муасса-
сасини ривожлантириш, ходимларни 
моддий рағбатлантириш учун ишла-
тилиши мумкин.

Янги тизимнинг яна бир ижобий 
жиҳати давлат ва нодавлат тибби-
ёт ташкилотлари ўртасидаги соғлом 
рақобатни вужудга келтиришидир. 
Бу билан давлат ҳар бир фуқарога 
ўзи хоҳлаган клиникада давола-
ниш, истаган шифокоридан тиббий 
маслаҳат олиши учун имконият 
яратмоқда. Зеро, аҳоли учун ишлаб 
чиқилаётган электрон дастурлар 
орқали касаллик бўйича қайси 
шифо масканига мурожаат қилиш, 
шифокор қабулига ёзилиш, буюрил-
ган дориларни топиш каби масала-
ларга ҳам осон ечим топилади. Энг 
муҳими, амалга оширилаётган бу 
каби ислоҳотлардан, яратиладиган 
қулайликлардан аҳоли беминнат 
баҳраманд бўлади. Бундан ташқа-
ри, беморлар узоқ вилоятлардан 
катта маблағ сарфлаб пойтахтга 
келиб, сарсон бўлишининг олди 

олинмоқда. Эришилган натижаларга 
асос ланиб, давлат тиббий суғурта-
сини бошқа ҳудудларга жорий этиш 
учун тайёргарликлар бошланган. 

Президентимиз Олий Мажлис ва 
Ўзбекистон халқига Мурожаатнома-
сида “...Ажратилаётган маблағлар 
ҳар бир беморга етиб бориши учун 
давлат тиббий суғуртасига ўтишни 
тезлаштирамиз. 2023 йилдан бу ти-
зим Тошкент шаҳрида бошланади. 
Босқичма-босқич бошқа ҳудудлар-
да ҳам жорий қилинади”, дея таъ-
кидлаган эди. 

Ҳозирда пойтахтнинг ўзига хос 
жиҳатлари ҳисобга олиниб, тиббиёт 
муассасаларини рақамлаштириш, 
локаль тармоққа улаш, тиббий ҳуж-
жатлар электрон айланишини йўлга 
қўйиш, замонавий молиялаштириш 
масалалари ҳамда реимбурсация 
дас турини амалиётга жорий этишга 
тайёргарлик ишлари олиб борил-
моқда. Шунингдек, бошқа ҳудуд-
ларда ҳам натижага асосланган 
молиялаштириш механизмларини 
такомиллаштириш, реимбурсация 
тизимидаги дори воситалари рўйха-
тини кенгайтириш ишлари босқич-
ма-босқич йўлга қўйилмоқда.

Мамлакатимизда давлат тиббий 
суғуртаси механизмини жорий этиш 
янги таҳрирдаги Конституцияда мус-
таҳкамланаётгани фуқаролар соғ-
лиғини сақлаш, уларнинг малакали 
тиббий хизматдан фойдаланиши 
учун ҳуқуқий асос ва кафолат бўлиб 
хизмат қилади. Аслида ҳам инсон 
қадри ва халқ манфаати улуғланади-
ган юртимизда амалга оширилаётган 
ҳар бир ислоҳотда аҳоли эҳтиёжлари 
 ҳисобга олинмоқда.

вa муаммоли оилаларга, айниқса, 
шундай оилалардаги хотин-қизларга, 
болаларга манзилли кўмаклашишни 
ташкил этиш давлат миқёсида кун тар-
тибида турган долзарб масалалардан 
бирига айланган эди. Зеро, оила тинч, 
хотин-қизлар ҳуқуқ вa манфаатлари 
ҳимояланган бўлса, маҳалла, эл-юрт 
тинч бўлади, психологик соғлом бола-
лар дунёга келади, улар интеллектуал 
жиҳатдан ҳам баркамол вояга етади.

Жамиятнинг ҳар қандай қисми-
га нисбатан исталган кўринишдаги 
зўравонлик унинг ҳар бир вакили-
га ўз таъсирини ўтказмай қўймайди. 
Жаҳон соғлиқни сақлаш ташкилоти 
маълумотларига кўра, дунёда тах-
минан ҳар учинчи аёл ўз жуфти то-
монидан жисмоний, жинсий зўравон-
ликка ёки бегона шахснинг жинсий 

 зўравонлигига  дучор бўлади. Афсуски, 
COVID-19 пандемияси гендер зўравон-
лик ва оила даги зўравонлик муаммо-
сини янада чуқурлаштирди. Пандемия 
оиладаги зўравонлик ҳолатларининг 
глобал миқёсда кескин ортишига олиб 
келди. Унинг кўлами шу қадар кенгай-
дики, “БМТ-Аёллар” тузилмаси уни 
“яширин пандемия” деб атади. Панде-
мия туфайли юзага келган карантин, 
иқтисодий беқарорлик ва ижтимоий 
изоляция гендер зўравонликнинг пай-
до бўлиши ва давом этиши учун қулай 
муҳит яратгани бу муаммони ҳал этиш 
ва жабрланганларга ёрдам кўрсатиш-
ни ҳар қачонгидан ҳам муҳимроқ вази-
фага айлантирди.

Қонуннинг тарихийлиги шундаки, у 
фуқароларни зўравонликнинг ҳар қан-
дай туридан ҳимоялайди. Зўравонга 
кес кин чора қўллайди, унга нисбатан 
қатъий жиноий жавобгарлик белги-
лайди. Жумладан, жинсий зўравонлик 
содир этган шахслар муддатидан ил-
гари жазодан шартли озод қилинмай-
ди, уларнинг жазоси енгилроғи билан 
алмаштирилмайди. Бундай жиноят-
лар учун жазо ҳам оғирлаштириляпти. 

Бундан ташқари, ниҳоят Ўзбекис-
тонда ҳам педофиллар реестри юри-
тиладиган бўлди. Бу реестрга бола-
ларни зўрлаган шахслар киритилади 
ва уларга таълим соҳасида ишлаш 
тақиқланади. Улар нафақат таълимда 
ишлай олмайди, умуман, болалар би-
лан бевосита ишлашни назарда ту-
тувчи ҳар қандай фаолият тури билан 
шуғулланиши ман этилади. 

Яна бир муҳим янгилик: жинсий 
жиноятларга ҳуқуқий баҳо беришда, 
зўрланган шахс неча ёшда эканини 
зўравон билганми ёки йўқ, деган зўра-
вонларга жазони енгиллаштиришда 
қўл келаётган қоида чиқариб ташлан-
япти. Яъни айбдор жабрланувчи неча 
ёшда эканини билмаган бўлса ҳам 
бу унга енгил жазо бериш учун сабаб 
бўла олмайди. Шунингдек, қонун би-
лан оиладаги зўравонлик жиноят деб 
эълон қилиняпти. Қонунчилигимизда 
илк бор хотин-қизларни таъқиб қилиш 
ва уларга нисбатан шаҳвоний ҳара-
катлар қилганлик учун жавобгарлик 
белгиланяпти. 

Янги қонунда аёлни аборт қилишга 
мажбурлаш, номусига тегиш, жинсий 
эҳтиёжни ғайритабиий усулда қонди-
риш, жинсий алоқага мажбурлаш, 16 
ёшга тўлмаган шахс билан жинсий 
алоқа қилиш, 16 ёшга тўлмаган шахсга 
нисбатан уятсиз-бузуқ ҳаракатлар қи-
лиш, порнография тайёрлаш ва тарқа-
тиш каби жиноятлар учун жазоларни 
оғирлаштириш ҳам кўзда тутилган.

Зўравонлик учун жиноий жавобгар-
лик белгилаш потенциал тажовузкор-
ларни тийиб турувчи омил ўлароқ хиз-
мат қилиб, жабрланганлар учун янада 
ишончли ҳуқуқий ҳимояни таъминлаши 
мумкин. Ҳуқуқбузарларни қилмиши 
учун жавобгарликка тортиш орқали 
бундай зўравонликка йўл қўйил маслиги 
ва унга тоқат қилинмаслиги тўғрисида 
тушунча ҳосил қилинади.

Жиноий жавобгарлик белгилаш 
оиладаги зўравонликнинг барча ху-
сусиятларини, жумладан, шароити, 
такрорланувчанлиги, мажбурий назо-
рати, мотивларини ҳисобга олиш им-
конини беради. Бу ушбу жиноятнинг 
оғирлик даражасини баҳолаш ва зўра-
вонлик содир этаётган шахс жамият 
учун хавфли деб топилган тақдирда 
ҳуқуқларни тиклаш ёки қамоққа олиш 
тартибини қўллашни аниқлашда қўл 
келади.

Ниҳоят, жиноий жавобгарлик белги-
лаш эътиборни жабрланган шахсдан 
айб қидиришга эмас, балки жиноят-
чини ўз қилмиши учун жавобгарликка 
тортишга қаратишга ёрдам беради. 
Бу жабр ланганларга, уларнинг муро-
жаатига жиддий қаралиши ва улар-
га нисбатан зўравонлик қилган шахс 
жавобгарликка тортилишини билган 
ҳолда ёрдам сўраб мурожаат қилиш 
мумкинлигига ишора бўлиб хизмат қи-
лади. Бунинг самараси ўлароқ, ижти-
моий хулқ-атворда иккита муҳим ўзга-
риш юзага келади: зўравонлик жиноят 
эканини тушуниш ва бундай жиноят-
лар ҳақида ошкора гапириш тўғрили-
гини англаб етиш.

Қонунлар, албатта, керак, аммо 
маърифат йўқ жойда улар ишламай-
ди. Зўравонлик иллат экани ҳақида 
жамоат чилик мунтазам бонг уриши, 
нашрлар тўхтовсиз ёзиши, телевиде-
ние доим кўрсатиши зарур. Халқ ораси-
да кўп қўлланувчи “урадими, демак — 
севади” деган тушунчага умуман ўрин 
бўлмаслиги керак. Психологлар фик-
рича, бир марта қўл кўтардими, бу ҳо-
лат яна такрорланиш эҳтимоли юқори. 
Зўравонликка имкон бериш керак эмас. 
Калтак ва ҳақоратлардан азият чека-
ётган аёл “Сабр қил!” эмас, “Биз сенга 
ёрдам берамиз!” деган гапни эшитгиси 
келади. Ҳатто баъзи сабабларга кўра, 
ёрдамдан воз кечаётган аёл ҳам асли-
да ёрдамга муҳтож бўлади.

Узоқ кутилган, ҳар бир норма-
си устида жамиятимизнинг бар-
ча қатламлари фаоллари иштирок 
этиб ишланган, лекин ҳали кўпгина 
изоҳларга сабаб бўладиган қонун 
қабул қилинди. Ваколати доираси-
да ҳужжатни маромига етказиб, та-
комиллаштирган Олий Мажлиснинг 
Қонунчилик палатаси ва Сенати ўз 
ишини бажарди. Энди навбат жамоат-
чиликка, мазкур қонунни ҳаётга адо-
латли татбиқ қилишга масъул бўлган 
ваколатли ижро органи ходимларига. 
Янада аниқроғи, қонуннинг ишлаши 
ҳаммамизга боғлиқ. Чунки зўравон-
лик, таъқиб, таз йиқдан ҳеч биримиз 
кафолатланган эмасмиз. Айнан шу 
масъулиятни барчамиз чуқур ҳис қи-
лишимиз керак. Зеро, ёнгинамизда 
унсиз  зорланаётган АЁЛ бор.

Янги таҳрирдаги Конституциямизнинг 48-моддасида 
мамлакатимиз фуқароларига кўрсатиладиган 

кафолатланган тиббий ёрдам ҳажми давлат бюджети 
маблағлари ҳисобидан берилиши белгилаб қўйилган. Яъни 

соғлиқни сақлаш тизимини, унинг давлат ва нодавлат 
шаклларини, тиббий суғурта турларини ривожлантириш 

вазифасини давлат ўз зиммасига олмоқда. Шошилинч 
ва тез-тиббий ёрдам, бирламчи тиббий-санитария 

ёрдами, ихтисослашган, юқори технологик тиббий ёрдам 
ҳамда оғир беморларни қўллаб-қувватлашга қаратилган 

паллиатив ёрдамлар шулар жумласидан.

Фаррух ШАРИПОВ,
Давлат тиббий суғуртаси 
жамғармаси ижро этувчи 
директори

“САБР ¯ИЛ” ДЕМАЙМИЗ, 
ЁРДАМ БЕРАМИЗ

жамиятимизда инсонни, айни¿са, аёлни 
¿адрлаш янада юксак даражага кºтарилади

Гулруҳ АЪЗАМОВА,
Олий Мажлис Қонунчилик 
палатаси депутати

янги тизимнинг яна бир ижобий жиҳати 
давлат ва нодавлат тиббиёт ташкилотлари 
ўртаСидаги Соғлом рақобатни вужудга 
келтиришидир. бу билан давлат ҳар 
бир фуқарога ўзи Хоҳлаган клиникада 
даволаниш, иСтаган шифокоридан тиббий 
маСлаҳат олиши учун имконият яратмоқда. 
зеро, аҳоли учун ишлаб чиқилаётган 
электрон даСтурлар орқали каСаллик бўйича 
қайСи шифо маСканига мурожаат қилиш, 
шифокор қабулига ёзилиш, буюрилган 
дориларни топиш каби маСалаларга ҳам 
оСон ечим топилади. 

оилавий зўравонликни ҳар қандай шароитда оқлаб 
бўлмайди, чунки у инСоннинг аСоСий ҳуқуқларига 
(ҳаёти, Соғлиғи, шаъни, қадр-қиммати, эркинлиги) даХл 
қилади. зўравонлик фақат жиСмоний куч ишлатиш 
билан эмаС, руҳий, аХлоқий, иқтиСодий ва маиший 
боСим кўринишларида намоён бўлиши ва оиланинг 
ҳар қандай аъзоСига ниСбатан қўлланиши мумкин. 
ҳақоратлаш, мажбурлаш, зўрлаш, иқтиСодий чекловлар 
қўйиш, мунтазам руҳий қийноққа Солиш каби 
ҳолатлар ҳам зўравонлик Сифатида баҳоланади.

А²ОЛИ САЛОМАТЛИГИНИНГ 
²У¯У¯ИЙ АСОСИ

“ШАРҚ” нашриёт-матбаа акциядорлик компанияси 
босмахонасида чоп этилди.

Босмахона манзили: Тошкент шаҳри, Буюк Турон кўчаси, 41-уй.

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 
Салим ДОнИёРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
нашр индекси — 236. Буюртма Г-446. 

11413 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли чоп этилишига 

“ШАРҚ” НМАК масъул.
Босмахона телефони: (71) 233-11-07

Манзилимиз:  
100029, Тошкент шаҳри, 

Матбуотчилар кўчаси, 32-уй

Навбатчи муҳаррир: Башорат Юнусова

“Янги Ўзбекистон” ва “Правда Востока” 
газеталари таҳририяти” ДУК

Муҳаммад Содиқ Муҳаммад Юсуф 
ҳазратларининг муборак номи яна дил-
лардан тилларга кўчди. Қани энди шун-
дай иззат-икром барҳаёт чоғида бўлгани-
да эди... 

— Шайх Муҳаммад Содиқ Муҳаммад 
Юсуф нафақат юртимизда, балки бутун 
ислом оламида тан олинган олим эди, —  
деди ўшанда Шавкат Мирзиёев. — 
 Ҳаётини муқаддас динимиз арконларини 
ўрганишга ва тарғиб этишга, халқимиз, 
ёшларимизни диний маърифат руҳида 
тарбиялашга бағишлади. Шайх Муҳам-
мад Содиқ Муҳаммад Юсуф 1989 йил-
да, жуда қийин ва мураккаб даврда Ўрта 
Осиё ва Қозоғистон мусулмонлари диний 
идораси раиси, муфтий бўлди. Бу давр 
исломий илмлар, диний қадрият ва анъ-
аналар қайта тикланган давр сифатида 
тарихимизда алоҳида ўрин тутади. Шайх 
Муҳаммад Содиқ Муҳаммад Юсуф ўзи-
нинг илми, сўзи ва ибратли амаллари би-
лан она Ватанга, динимиз равнақига чин 
дилдан ҳалол хизмат қилиш бўйича кат-
та бир мактаб яратиб кетди, десак, тўғри 
бўлади. Уларнинг илм ва ҳаёт йўли, бой 
меросини ўрганиш ва халқимизга етказиш 
— барчамизнинг бурчимиздир.

Улкан арбоб
У киши ислом оламида маълум ва 

машҳур бўлган “Мухтасари Виқоя”, “Ки-
фоя”, “Мазҳаблар — бирлик рамзи”, 
“Мазҳабсизлик — ислом шариатига таҳ-
дид солувчи энг хатарли бидъат” каби 
китобларни ўзбек тилида шарҳлаб, ўша 
мураккаб йилларда кўпдан-кўп беҳуда их-
тилофларнинг олдини олишга катта ҳисса 
қўшган.

Шайх Муҳаммад Содиқ Муҳаммад 
Юсуф 1980 йилда ўқишни тамомлаб, 
Ливиядан Ўзбекистонга қайтиб келгач,  
Имом Бухорий номидаги Тошкент Ислом 

институти ўқитувчиси, ректор муовини, 
ректор вазифаларида ишлади, 1981-
1989 йиллар мобайнида тафсир, ҳадис, 
улуми  Қуръон, ақида фанларидан дарс 
берди. 1989 йили 6 февралда Ўрта Осиё 
ва Қозоғистон мусулмонлари диний идо-
раси муфтийси бўлди, декабрь ойида 
СССР Олий Кенгашининг депутати этиб 
сайланди. 

Шайх ҳазратлари муфтий вазифасида 
халқаро миқёсда ҳам кенг фаолият юри-
тиб, кўплаб ислом мамлакатлари билан 
маданий-маърифий алоқаларни йўлга 
қўйиш ва ривожлантиришга эришган. Ҳам 
муфтий, ҳам Олий кенгаш депутати сифа-
тида собиқ совет иттифоқи президенти 
Михаил Горбачёв ҳамда ҳукуматга мусул-
монларнинг ҳақ-ҳуқуқларини ҳурмат қи-
лиш, улар учун зарур шароитлар яратиш 
масалалари кўтарилган махсус баённома 
тақдим этган.

Баённомада мусулмонларнинг ҳақ- 
ҳуқуқларини ҳурматлаш, уларнинг ҳуқуқла-
рини қайтариш масалалари кўтарилган 
эди. Мустабид мафкура ҳукмрон бўлган 
ўша оғир замонда бундай ташаб бус билан 
чиқиш, ҳеч шубҳасиз, катта жасорат ҳисоб-
ланган. Бунинг натижасида шўро ҳукума-
тининг мусулмонларга нисбатан сиёсати 
ўзгариб, масжид ва мадрасалар очилди. 
Шайх ҳазратларининг кўплаб талабларига 
биноан, Горбачёв собиқ иттифоқдан Ҳаж 
сафарига борадиган мусулмонлар сонини 
кескин ошириш ҳақида қарор қабул қилди. 
1990 йилда Марказий Осиё республика-
ларидан 500 нафар мусулмон Тошкент 
шаҳри орқали Ҳаж зиёратига боришга 
муваффақ бўлди. Агар ўша даврда бутун 
собиқ иттифоқ бўйича ҳар йили бор-йўғи 
20-30 киши ҳажга боргани ҳисобга олинса, 
бу жуда катта натижа эди. 

Шуни ҳам алоҳида таъкидлаш керакки, 
у кишининг муфтийлик даврида биринчи 
марта 1990 йилда юртдан борган ҳожилар 
Саудия Арабистони ҳукумати тарафидан 
“Подшоҳнинг меҳмонлари” сифатида қа-
бул қилиндилар, алоҳида эътибор, меҳ-
моннавозликка мушарраф бўлдилар. 

Шайх Муҳаммад Содиқ Муҳаммад 
Юсуф ҳазратлари совет делегацияси 
аъзолигида бир неча давлатларга са-
фар қилади. Президент Горбачёвнинг 
таклифи билан афғон мужоҳидларининг 
 Пешовардаги вақтинча қароргоҳига бо-
риб, афғоний жиҳод қўмондонлари билан 
музокаралар олиб боради.

Шайх Муҳаммад Содиқ Муҳаммад 
Юсуф ҳазратлари ўз саъй-ҳаракатларини 
собиқ иттифоқ мусулмонларининг диний 
ҳуқуқлари, диний таълим ва мадания-
тини тиклаш йўлидаги тўсиқларни олиб 
ташлашга йўналтирган эдилар.

У кишининг дунё мусулмонлари ўрта-
сидаги обрў-эътибори жуда баланд эди. 
Бу улуғ ватандошимиз Дунё  мутафаккир 
уламолари йиғини ижроия қўмитаси аъзо-
си, Жаҳон мусулмон уламолари халқаро 
уюшмаси, Дунё ислом уюшмаси каби ну-
фузли ташкилотлар, Иордания подшоҳлик  

академияси аъзоси эди. Мисрнинг “Нил 
лаври” олтин нишонига сазовор бўлган. 
Замонавий Ўзбекистон тарихида исломий 
илмлар бўйича ҳеч ким бу даражада юк-
сак мавқега кўтарилмаган.

* * *
Ушбу жоме масжидга шайх  Муҳаммад 

Содиқ Муҳаммад Юсуфнинг ўғли, 

 бош лаган хайрли ишларининг давомчиси, 
бир неча исломий ташкилотлар аъзоси ва 
мўмин-мусулмонларга жуда катта хизмат 
қилаётган “Ҳилол нашр” маж муаси раҳба-
ри Исмоил Муҳаммад Содиқ Муҳаммад 
Юсуф имом-хатиб этиб  тайинланди.

Масжидга ташрифи давомида Прези-
дентимиз шайх Муҳаммад Содиқ Муҳам-
мад Юсуф ҳақидаги қуйидаги хотиралари 
билан ҳам бўлишган эди:

— Шайх Муҳаммад Содиқ Муҳаммад 
Юсуф ҳазратларини жуда ҳурмат қилар-
дим, кўп учрашиб юрардим. Ҳазрат жуда 
кўп китоб ўқиган инсон эди. Мен у киши 
билан кўп бора мулоқотда бўлганман. 
“Китоб ўқимаган одамнинг руҳияти ҳам, 
келажаги ҳам, умиди ҳам йўқ”, дерди. 
Араб тилини жуда мукаммал билар эди. 
Албатта, Имом Бухорий, Мотуридий, Тер-
мизий ҳақида гапирамиз. Лекин мус тақил 
Ўзбекистонга ҳам шундай одам жуда ке-
рак бўлган.

Маънавий сифатлари
Шайх Муҳаммад Содиқнинг ташқи су-

рати қандай кўркам бўлса, ички олами 
яна-да гўзал эди. У киши юраги тоза, 
кўнгли кенг, хушхулқ, адолатпарвар, 
ҳақгўй, бағоят самимий, ниҳоятда хо-
лис, қалби салим, руҳан улуғвор, пок 
ниятли инсон эди. Ўзига ёки оила аъзо-
ларига яхшилик қилганларни ҳар доим 

қадрлар, яхшиликларига яраша уларга 
мурувват кўрсатарди. Бирор инсонга 
ёмонликни раво кўрмасди. Оилапарвар, 
болажон, ватанпарвар, халқпарвар, 
олижаноб инсон эди. У киши покизалик-
ни, тартиб-интизомни, гўзалликни яхши 
кўрарди. 

Ҳеч кимга нисбатан адоват қилмас, 
ҳеч ким билан душманлашмас эди. Ўзига 
нисбатан қилинган хатокорликларни ҳам 
кечириб юборарди. Доим буюк ишлар-
нинг пайида бўларди. Майдакашликни 
ёқтирмасди, ғийбат-иғвога мутлақо қарши 
эди. Хайрли ишларини, ҳар қанча салмоқ-
ли бўлмасин, буюк санамас, барчасини 
ёлғиз Аллоҳдан кўрарди. Ўзгаларнинг 
хайрли ишларини жуда ҳам олқишлар, 
уларнинг муваффақиятларидан беҳад 
қувонарди. 

Ҳар бир сўзи, ҳар бир иши илм асоси-
да бўларди. Қуръону суннатга имкон қа-
дар тўла амал қиларди. Мазҳабга доим 
риоя этарди. Исломга, илмга хиёнатни 
ҳеч қачон ёқламасди. Нимани ёзган, ни-
мани айтган бўлса, аввало, ўзи унга амал 
қиларди. Дунё матоҳини умуман эътибор-
га олмасди. Дину эл ташвишидан бошқа 
ғами бўлмасди.

Шайх Муҳаммад Содиқнинг илмга 
муҳаббати чексиз бўлиб, унинг учун энг 
қадрли ва қимматли нарса вақт эди. Та-
лабалик давридан бошлаб ўзи учун кун 
тартиби ва кундалик вазифаларни та-
йинлаб олган ва бу низом “темир қонун” 
саналарди. У бунга қатъий амал қиларди. 
Бирор онни беҳудага сарф қилмасди. Шу-
нингдек, ҳар нафасда қалбан зикр ва му-
роқабада турарди.

Барака
Шайх ҳазратлари жуда кўп китоблар, 

диний асарлар ёзди. Бир кун ҳузурлари-
да сўрагандим: “Қандай улгурасиз шун-
ча нарса ёзишга, биз ўқишга улгурмаяп-
миз-ку? Ё ҳаммага вақт баракаси турлича 
бериладими?” 

Жавоб титратиб юборган: “Олти ёшим-
дан бошлаб отам менга устозлик қилган-
лар ва ўшандан бери ҳеч қачон бомдод-
дан кейин ухламаганман!”

Барака. Ҳа, Аллоҳ ўзи яратган вақт 
неъматини бандаларига турлича ула-
шади. Бунга ўтмиш даҳолари — Навоий 
ҳамда Бухорийга ўхшаган “кўп ва хўб” 
ёзганлар мисол. Юртимиз алломалари 
ичида Муҳаммад Содиқ Муҳаммад Юсуф 
ҳазратлари ҳам шулар қаторидан ўрин 
олгандек. Ахир, бунча асарни ёзиш учун 
бир инсон умри етадими? Математик ҳи-
соблаганимизда ҳам чиқмаса керак.

Шайх ўзи ким?
Бу саволга кўп шогирдлари жавоб 

беришган. Тақсиримнинг хизматлари 
беқиёслигини кўриб, турли таърифларни 
эшитиб, ҳа, бунақа инсонлар битта таъ-
риф қолипига тушмайди, дегандим. Мен 
шайхнинг бу қадар оламшумул ютуқла-
рининг асл илдизини топишга уриниб, 
ўзимча топганман: падари бузруквори 
ва муҳтарама волидаси! Шайхнинг Ан-
дижондаги уйига борган ва отасини ҳам 
зиёрат қилганларнинг аксаридан бир гап 
эшитганман: “Бунақа отадан шайх туғили-
ши табиий!” 

Ўтмишдаги уламои замон тарихи-
ни ўқиганим ёдимга тушади. 18 ёшида 
шайхга айланган аллома номи Шарқ узра 
қанот қоқади. Азҳар университети раҳ-
барлари унинг уйини топиб келишади. 
Фақат номи таниқли олим уйида бўлмай-
ди. Ичкаридан аёллар ота-бола ҳали уйга  

келишмаганини айтишади. Азҳар раҳ-
барлари кутиб турамиз, деб ҳовли ёнига 
чўкишади. Шунда узоқдан бир киши моли-
нинг оғзини латта билан ёпиб олган кўйи 
шу уй томон кела бошлайди. Салом-алик 
бўлгач, бу киши уламои замоннинг отаси 
экани маълум бўлади. 

— Мол оғзини нега латта билан ёпиб 
олгансиз, отахон?

— Йўлда бировнинг ҳовлиси ёнидан 
ўтамиз. Майса-ўтини еб қўймасин дей-
ман.

Азҳар олимлари жавобдан бундай ху-
лоса ясашади:

— Кетдик, олим йигитни кўришимиз 
шарт эмас. Бу отадан у туғилиши  табиий...

Шайх ҳазратлари оиласи ҳам шунга 
ўхшаш. Отасининг тинмасдан олимлар 
хизматида “Дуо қилинг, фарзандим олим 
бўлсин!” деб дуолар сўраганини ҳамма 
айтади. Ўша дуолар ҳаққи рост ижобат 
бўлди.

Шайхнинг асосий сифати
Роса ўйланганман. Чиндан ҳам асо-

сий сифат нима? Илмга рағбат, сабр, 
иймон, жиддийлик, фаросат ва талай 
жавоблар янграйди. Мен буни ҳам бир 
улуғ тасаввуф уламосининг дуосидан 
топ ганман:

Ул зот ўз дуоларини ўқир экан, охи-
ригача сабрим чидаши қийин бўлган.  

Дуо мазмуни қуйидагича: “Аллоҳ, биз-
га Одамнинг тавбасини, Нуҳнинг иро-
дасини, Довуднинг овозини, Айюбнинг 
сабрини, Иброҳимнинг иймонини, 
Исмоил нинг таваккулини, Мусонинг та-
факкурини, Ийсонинг тавозесини...” деб 
давом этгувчи дуо. Бу рўйхат чўзилиб 
борар экан, сифатлар эгаларига улаши-
лар экан, охирида Муҳаммад алайҳис-
саломга қай сифат айтилар экан, деб 
турганимда, охирги уммат пайғамбарига 
навбат келди ва “...Муҳаммад алайҳис-
саломнинг самимиятларини бер!” деб 
тугади дуо.

Ё Раббий, бу қандай гўзал сифат. 
 Самимият. Ҳа, охирги пайғамбар то қиё-
матга довур давом этадиган диннинг 
устида экан, бу сифатсиз турли миллат 
ва элатларга ёйилиши имконсиз. Ҳа, ҳар 
бир ишда самимият бўлсагина, унинг 
асл баҳосини англаймиз. Шайх ҳазрат-
ларида мен Расулуллоҳ саллоллоҳу 
алайҳи  васалламдан олинган мерос — 
самимиятни кўрганман. Жуда самимий  
инсон эди.

Фаросат аҳли
Тожикистонлик олим Акбар Тўражонзо-

да шайх вафоти куни радиода интервью-
да қуйидаги ҳодисани айтиб берганди. 
Шу воқеанинг ўзи менга шайх ҳазратла-
ри нақадар фаросатли ва фасоҳатли зот 
эканини тушунтирган:

“Юртдан кетиб қолган пайти шайх 
Муҳаммад Содиқ Муҳаммад Юсуф ҳаз-
ратлари билан четда, муҳожиротда кўри-
шиб қолдим. Ўша пайт мен ҳам юртимда 
эмасдим. Ул кишимга савол бердим:

— Ҳазрат, бир неча йилдан буён бош-
қа ерларда юрибсиз. Нега ҳеч юртингиз 
ҳақида танқидий фикрларингизни айт-
майсиз?

Ўзим ҳам ўша пайтлари ўз диёрим 
ҳақида қаттиқ гаплар айтиб турардим.

Шайхнинг жавоби кучли бўлди:
 — Бизга буюрилган ва биз қилишимиз 

лозим бўлган иш — диннинг ғами. Бунақа 
майда ишларни эса ўз эгалари — майда 
одамлар қилишади!

Бу гап менга тарсаки эди. Шундан 
 кейин асосий юмушга бел боғладим”.

Вафоти
Шайх Муҳаммад Содиқ Муҳаммад 

Юсуф 2015 йил 10 март куни юрак хуру-
жидан вафот этди. Эртаси куни пешин-
да Кўкча даҳасидаги Шайх Зайнуддин 
масжидида жанозаси ўқилди. Жанозага 
мамлакатнинг турли минтақаларидан 200 
мингдан ортиқ киши етиб келди. У киши 
масжид ёнидаги Шайх Зайнуддин қабрис-
тонига дафн этилди.

Шайх Муҳаммад Содиқ Муҳаммад 
Юсуфнинг вафоти мусулмон умматига, 
хусусан, ўзбекзабон мусулмонларга кат-
та мусибат бўлди. Ўша кунларда унинг 
вафоти халқ орасида ва ижтимоий тар-
моқлардаги энг улкан ҳодисага айланди. 
Шайх Муҳаммад Содиқ Муҳаммад Юсуф 
мусулмонларнинг қалбидан қанчалар 
буюк ўрин олгани намоён бўлди. Унга 
атаб марсиялар битилди.

Шайх Муҳаммад Содиқ Муҳаммад 
Юсуф кишиларнинг ихлос-муҳаббатини 
нақадар қозонганига яна бир далолат 
шуки, унинг ортидан бутун халқ дуойи 
хайрлар қилди, кўпчилик ўз ихтиёри би-
лан хатми Қуръонлар, хайру садақалар, 
турли маросимлар уюштирди. Бир қанча 
хорижий давлатлардаги мусулмонлар 
ҳам унинг ҳаққига тиловати Қуръон ҳамда 
ғойибона жаноза ўқишди.

 унинг асл ба³осини англаймиз
2019 йил 10 май. Чилонзор туманидаги сўгалли ота зиёратгоҳи 
ёнида шайх Муҳаммад содиқ Муҳаммад Юсуф қурилишини 
бошлатган масжид узоқ йиллардан буён қаровсиз ҳолда 
қолиб келар эди. Давлатимиз раҳбари Тошкент шаҳридаги 
бунёдкорлик ишлари билан танишуви жараёнида мазкур 
масжид қурилиши майдонига ташриф буюрди. Президент 
ташаббуси билан масжидга шайх Муҳаммад содиқ Муҳаммад 
Юсуф номи берилди. 

Хайрулла ҲАМИДОВ, 
журналист

Шайх Муҳаммад содиқ Муҳаммад Юсуф нафақат юртимизда, балки бутун ислом оламида тан 
олинган олим эди. Ҳаётини муқаддас динимиз арконларини ўрганишга ва тарғиб этишга, 
халқимиз, ёшларимизни диний маърифат руҳида тарбиялашга бағишлади.

Шавкат МИРЗИЁЕв,
Ўзбекистон Республикаси Президенти

Хотира уйғонса гўзал

²АР БИР ИШДА 
САМИМИЯТ БªЛСАГИНА

Ҳа
ки

м 
Йў

лд
ош

ев
 о

лг
ан

 с
ур

ат
.


